
Хэкупсагъэм и джэлэс 

КъБР-м и Iэтащхьэр лэжьыгъэ 
IуэхукIэ яхуэзащ Егъэджэны-
гъэм рэ щIэныгъэмкIэ IэнатIэм 
кIэ лъы плъынымкIэ федеральнэ 
къулыкъущIапIэм и уна фэщI Му-
заев Анзоррэ УФ-м егъэджэны-
гъэмкIэ и министрым и къуэдзэ - 
статс-секретарь Корнеев Андрей-
рэ.

ЗЭIУЩIЭМ щытепсэлъыхьащ 
егъэ джэныгъэм и фIагъым хэгъэ-
хъуэ  ным, школ егъэджакIуэхэм 
ягъэхьэзыр дэфтэр лэжьыгъэхэр 
 гъэмэ щIэ ным теухуа Iуэхухэм, унэ -
тIа кIуэхэм я институтым зэ ры зе-
гъэужьыпхъэм, школхэмрэ еджа-
пIэ нэхъыщхьэхэмрэ я егъэджэны-
гъэ программэхэм зэпыщIэныгъэ 
пыухыкIахэр яIэнымкIэ щыIэ хэ-
кIыпIэхэм. Апхуэдэу и гугъу ящIащ 
егъэджэныгъэ IуэхущIапIэхэм я 
мылъку-техникэ лъабжьэр зэрыра-
гъэфIэкIуэным икIи яубзыхуащ 
щIыналъэмрэ федеральнэ къулы-
къущIапIэхэмрэ адэкIэ зэры зэ-
дэлэжьэну щIыкIэр.

Республикэм и Iэтащхьэм хьэщIэ-
хэм фIыщIэ яхуищIащ щIыналъэм 
егъэджэныгъэмкIэ и IэнатIэм я гу-
лъытэ къызэрылъагъэсым, а унэ-
тIы ныгъэмкIэ къэув упщIэ нэхъы-
щхьэхэр зэфIэхынымкIэ Къэбэр-
дей-Балъкъэрым дэIэпы къуэгъу 
къызэрыхуэхъум папщIэ.

КIуэкIуэ Казбек иджыб лагъэ лэжьы-
гъэ IуэхукIэ яхуэзащ «Кавказ» гъуэгу 
хозяйствэм и уна фэщI Лукашук Алек-
сандррэ абы и япэ къуэдзэ Зубкаев Ан-
зоррэ. ЗэIущIэм щытепсэлъыхьащ фе-
деральнэ гъуэгухэр зэрыпхашыну щIы-
кIэмрэ абыхэм ущызекIуэныр нэхъ 
шынагъуэншэ щIын зэрыхуеймрэ. 

- КЪЭБЭРДЕЙ-Балъкъэрым дежкIэ 
фе де ральнэ гъуэгухэр пхышыныр мы-
хьэнэшхуэ зиIэ Iуэхущ, цIыхубэ гъащIэр 
нэхъ шынагъуэншэ, езыхэри нэхъ псэу-
кIафIэ хъунымкIэ, экономикэр ефIэкIуэ-
нымкIэ. Гъуэгум зэуэ машиниплI щызе-
кIуэ хъууэ нэхъ бгъуэ зэрытщIрэ, абы 
къы щыхъу къэхъукъащIэхэр нэхъ мащIэ 
хъуащ. КъищынэмыщIауэ, щIыналъэм 
нэхъ хъума щохъу турист ухуэныгъэхэри, 
зыплъы хьакIуэ къакIуэхэм я бжыгъэми 
хохъуэ. Шэч къытесхьэркъым гъуэгухэм 
зегъэубгъун Iуэхур дяпэкIи къызэрыдэ-
хъулIэнум, щIыналъэр ефIэкIуэнымкIэ 
ар щхьэпэ зэрыхъунум, - жиIащ респуб-
ликэм и Iэтащхьэм, совещанэр къыщы-
зэIуихым. 

2024 гъэр имыух щIыкIэ, гъуэгум ущы-
зекIуэныр нэхъ шынагъуэншэ хъун хуэ-
дэу, республикэм пхыкI федеральнэ 
 гъуэгухэм лъэсу зекIуэ цIыхухэм папщIэ 
светофоритху трагъэувэнущ, машинэхэр 

Гъэ еджэгъуэщIэр къоб-
лагъэ, щIэныгъэ щрагъэ-
гъуэт IуэхущIапIэхэм абы 
щIэ гъэхуэбжьауэ зыхуа гъэ-
хьэзыр, ирагъэкIуэкIа лэ-
жьыгъэр къапщытэж, къа-
пэщылъ къалэнхэр зэра-
гъэзахуэ. Егъэджэныгъэ 
 Iэна тIэм къащыпэщылъ Iуэ-
ху гъуэхэм ирипсэлъэну, 
зыIэрагъэхьа ехъулIэныгъэ-
хэм иджыри зэ я гугъу 
ящIыжу зылъэмыIэсахэм я 
Iэмалхэр къыхалъхьэну 
иджыб лагъэ Налшык къалэ 
щекIуэкIащ ЕгъэджакIуэ Iэ-
натIэм пэрытхэм я хэгъэгуп-
со шыщхьэуIу зэIущIэш-
хуэр.

КЪЭРАЛ Макъамэ театрым 
и унэм къыщызэрагъэпэща 
зэхуэсышхуэм хэтащ хэгъэгу 
къулыкъущIапIэхэм я лэ жьа-
кIуэхэр, щIыналъэхэм щIыпIэ 
унафэр щызехьэнымкIэ 
Iуэху щIапIэхэм я Iэтащхьэхэр, 
курыт еджапIэхэм я унафэщI-
хэр, методистхэмрэ унэтIа-
кIуэхэмрэ, егъэджакIуэхэмрэ 
гъэсакIуэхэмрэ, егъэджэны-
гъэм и ветеранхэр, жылагъуэ 
зэгухьэныгъэхэм я лIыкIуэ-
хэр.

ШыщхьэуIу зэIущIэм и 
 лэ жьыгъэм кърихьэлIащ 
 КъБР-м и Iэтащхьэ КIуэкIуэ 
Казбек, КъБР-м и Парламен-
тым и УнафэщI Егоровэ Та-
тьянэ, КъБР-м и Правитель-
ствэм и УнафэщI Мусуков 
Алий, УФ-м и Президентым 
Кавказ Ищхъэрэ щIыналъэм 
щиIэ полномочнэ лIыкIуэм и 
Аппаратым КъБР-м щиIэ и 
федеральнэ инспектор нэ-
хъыщ хьэ Мэкъуауэ Тимур, 
КъБР-м егъэджэныгъэмрэ 
щIэ  ны гъэмкIэ и министр 
Езауэ Анзор, КъБР-м Егъэ-
джэныгъэмрэ щIэныгъэмкIэ 
и министерствэм и Жыла-
гъуэ советым и унафэщI Сэ-
хъурокъуэ Хьэутий. Апхуэ-
дэу зэхуэсым къеблэгъащ 
УФ-м Егъэджэныгъэм кIэ-
лъып лъынымкIэ и къулыкъу-

щIапIэм и унафэщI Музаев 
Анзоррэ УФ-м егъэджэны-
гъэмкIэ и министрым и къуэ-
дзэ Корнеев Андрейрэ.

ЗэIущIэр къызэIуахащ 
 УФ-м егъэджэныгъэмкIэ и 
министр Кравцов Сергей и 
видеофIэхъусымкIэ. «Къыт-
щIэхъуэ щIэблэр егъэ джэ-
ным, гъэсэныгъэ дахэ яхэлъу 
къэгъэхъуным щIэмыхъуэпс 
къытхэткъым. Ди акъылыр 
зэтехуэу, ди къарур абы хуэ-
гъэпсауэ дылажьэмэ, а гура-
щэр къызэрыддэхъунум шэч 
хэлъкъым. Адэ-анэм уакъы-
фIэкIмэ, ди щIэблэр зыу зэ-
щIыну дызыщыгугъыр егъэ-
джакIуэхэмрэ гъэсакIуэ хэм-
рэщ. ЦIыхубэм и гъащIэри и 
пщэдейри зэлъыта IэнатIэш-
хуэщ ахэр зыпэрытыр. Абы-
хэм дахуэсакъыныр, я пщIэр 
тхъумэныр дэтхэнэми ди   
хьэкъщ», - жиIащ минист-
рым. IэнатIэм теухуауэ мы-
хьэ нэ зиIэ Iуэхугъуэ зэмылIэу-
жьы гъуэхэм тепсэлъыхьа 
нэужь, къулыкъущIэм къыхи-

гъэщащ егъэджакIуэхэмрэ 
гъэса кIуэ хэмрэ я гукъыдэ-
жымрэ я пщIэмрэ къэзыIэт 
Iуэхугъуэ зыбжанэ егъэджэ-
ныгъэ IэнатIэм къызэрыщы-
халъхьэнур.

Фэхъус псалъэкIэ зэIущIэм 
хэтхэм гуапэу зыхуагъэзащ 
Музаев Анзоррэ Корнеев Ан-
дрейрэ. ЕгъэджакIуэм и лэ-
жьыгъэм хэлъ гугъуехьхэр 
гъэмэщIэным, еджэныгъэм 
хухах зэманыр тхылъымпIэ 
хуэ IухуэщIэхэм трырамы-
гъэкIуэдэным, псоми я зэхуэ-
дэ еджэныгъэр щыщIэны-
гъэншэу къэзыгъэпэщыным 
теухуат абыхэм я къэп-
сэлъэныгъэхэр.

ШыщхьэуIу зэIущIэр къы-
щызэIуихым, КIуэкIуэ Казбек 
абы кърихьэлIахэм ягу къи-
гъэкIыжащ дызэрыт илъэ-
сым УФ-м и Президентым и 
УнафэкIэ ЕгъэджакIуэмрэ 
унэтIакIуэмрэ я илъэсу 
зэрыщытыр, а жэрдэмым 
егъэ джэныгъэм и мыхьэнэр 
лъагэу къызэриIэтыр. «ЩIы-

налъэм щыIэ егъэджэныгъэ 
IэнатIэм зиужьыныр ди къа-
лэн нэхъыщхьэхэм языхэзщ. 
Сыт хуэдэ Iуэхугъуэ абдеж 
къыщыхэдмылъхьэми, ахэр 
хуэунэтIауэ щытыпхъэщ 
еджэ ныгъэр псоми я зэхуэ-
дэу къызэгъэпэщын зэрыху-
ейм. УФ-м и Президент Пу-
тин Владимир дэтхэнэ сабий-
ми, ар дэнэ щIыпIэ щы мып-
сэуми, ират щIэ ныгъэмрэ 
гъэсэныгъэмрэ лъабжьэфI 
яIэныр зэрыIэмалыншэр 
къы хигъэщащ. Псоми я 
зэхуэдэ, зыуэ щыт егъэ джэ-
ныгъэ дуней къызэгъэпэ-
щыным купщIэ хуэхъужри 
аращ. Ди щIыналъэм егъэ-
джэныгъэ IэнатIэм зэхъуэ-
кIыныгъэшхуэхэр щокIуэкI. 
Дызэрыт илъэсым сабий ми-
ниплIрэ щитхум щIигъу са-
бий зыщIэхуэн еджапIибл 
щIэуэ дыутIыпщынущ. Ап хуэ-
дэу гъэм и кIэм ирихьэлIэу 
курыт щIэныгъэ щрагъэгъуэт 
IуэхущIапIэ плIыщIым епха 
зэзыгъэпэщыж лэжьыгъэхэр 
зэфIэдгъэхьэнущ. 2026 гъэ 
пщIондэ иджыри еджапIи 
150-м нэблагъэ къэдгъэ щIэ-
рэщIэжыну дыщогугъ. «Егъэ-
джэныгъэ IэнатIэм и бжы-
гъэрылъанэ дуней» зи фIэ-
щыгъэ пэхуэщIэм ипкъ иткIэ 
еджапIэ 54-р техникэщIэкIэ 
къызэдгъэпэщащ, унэлъа-
щIэхэр зэтхъуэкIащ. Къуа-
жэхэмрэ къалэ цIыкIухэмрэ 
дэт курыт еджапIэ 37-м «Зыу-
жьыпIэ» зыфIэтща центрхэр 
къыщызэIутхащ. Дызытехьэ-
ну 2023 – 2024 гъэ еджэ-
гъуэм апхуэдэ щIэныгъэ цен-
трыр иджыри еджапIэ 60-м 
къыщызэдгъэпэщыну ди гу-
гъэщ. «Кванториум» фIэщы-
гъэр зиIэ сабий технопаркхэр 
къызэIухынри щIагъэхуэб-
жьэнущ. Апхуэдэ технопарк 
Налшык къалэм дэт курыт 
еджапIэ №11-м иджыблагъэ 
къыщызэIуахащ. 2023 гъэм 
Къэбэрдей-Балъкъэрым и 
курыт еджапIитIым иджыри 
«Кванториум» технопаркым 
хуэдэ къыщызэрагъэпэщы-
нущ», – жиIащ КIуэкIуэ Каз-
бек. 

(КIэухыр 2-нэ нап.)

ФIым  щыгугъыу

къызэрыбгъэувыIэн уэзджынэ хэту. Ки-
лометри 3,6-м щIигъуу, гъуэгубгъухэм 
мывэ бжыхь ирагъэувэкIынущ, киломе-
три 7 хуэдизкIэ машинэ зэблэжыпIэхэм 
ирикIуэу, гъущI бжыхь хатIэнущ, гъуэгу-
гъэлъагъуэ дамыгъэу 30 трагъэувэнущ. 

Дызэрыт зэманым километр 15 зи 
кIыхьагъ, Аргудан деж щыщIэдзауэ Осе-
тие Ищхъэрэ-Алание Республикэм и 
 гъунапкъэм нэс кIуэ гъуэгур зыхуей 
х уагъазэ. Мыбдежми зэуэ машиниплI 
 гъуэгум техуэу зэращIыным щолэжь. Ар 
2024 гъэм яухынущ. «Кавказ» трассэм 
тет лъэмыжищри зэрагъэпэщыж: Бахъ-
сэн псыежэхым, Старэ Шэрэдж  къуажэм 
и дэлъэдапIэм деж Шэрэ джыпсым те-
лъым, Эльбрус жылагъуэм хуэзэу, Ба-
хъсэн псыежэхым щхьэщытым. 

Федеральнэ мыхьэнэ яIэу, «Кавказ» 
гъуэгу IуэхущIапIэм и къудамэу Къэбэр-
дей-Балъкъэрым щыIэм и нэIэ иджып-
стукIэ машинэ гъуэгуу километр 395-м 
нэс щIэтщ. 

- КИФЩI-м хыхьэ гъуэгухэм ящыщу ки-
лометр 700-м иджыпстукIэ зэуэ маши-
ниплI щызэблэкIыу ирижэ мэхъу. Псори 
зэхэту къапщтэмэ, ар зэрыхъур процент 
25-щ. Къи нэмыщIауэ, километри 154,5-м 
зэуэ  машинищ тохуэ. Абыхэм ящыщу 
къы дэ зыгъэзейхэр 667-нэ километрым 
деж щызэхокI, километр 680-м уэздыгъэ 
ящхьэщытщ. 2022 гъэм машинитI фIэкIа 
щызэблэмыкIыу щыта щIыпIихым зэуэ 
машиниплI щызекIуэу тщIащ, ахэр кило-
метр 53,5-м нос, - жиIащ Лукашук Алек-
сандр. 

КIуэкIуэ Казбек Лукашук Александр 
фIы щIэ хуищIащ республикэм щыпсэу-
хэм я гъащIэр ефIэкIуэн папщIэ, гъуэгу 
ухуэ ныгъэхэр ирагъэкIуэкIынымкIэ къы-
зэрыдэIэпыкъум къыхэкIыу. 

ШыщхьэуIум и 22-м Урысей Федерацэм и 
къэрал ныпым и махуэр ягъэлъапIэ. Хабзэ 
зэрыхъуам тету, Къэбэрдей-Балъкъэрым и 
къалэ, щIыналъэ псоми щекIуэкIащ Къэрал 
ныпым и махуэм теухуа гуфIэгъуэ дауэда-
пщэхэр.

НОБЭ къыдэкIуэтей щIэблэм я дежкIэ мы-
хьэнэшхуэ зиIэ, къэралым и дэтхэнэ цIыхуми 
и гъащIэм увыпIэ хэха щызыубыд дамыгъэ 
нэхъыщхьэм и къарур нэхъри щызыхэтщIэ зэ-
манщ мы лъэхъэнэр. Къапщтэмэ, ныпым и 
тхыдэр жыжьэ къыщожьэ. 1705 гъэм щIы-
шылэм и 20-м Пётр Езанэм унафэ ищIауэ 
щытащ сату Iуэхум епха кхъухьхэм хужь-    
щIы ху-плъыжьыфэ ныпыр щаIэтыну. Абы 
езым ныпым и теплъэр зыхуэдэнур тхылъым-
пIэм три щIыхьат, плъыфэхэр зэрызэкIэ лъы-
кIуэнури игъэбелджылат. 

Урысей ныпыр XIX лIэщIыгъуэ пщIондэ 
фло тым ейуэ къэгъуэгурыкIуащ. 1991 гъэм 
РСФСР-м и Совет Нэхъыщхьэм и унафэкIэ ар 
Урысей Федерацэм и нып нэхъыщхьэу къа-
лъытащ. Абы ипэкIэ, зэрытщIэщи, Совет Уры-
сейм къигъэсэбэпу щытар гъубжэрэ уадэрэ 
зытет чэтэн плъыжьыфэрщ. Махуэшхуэм 
ныпыр къаIэт, УФ-м и гимныр къеуэу. Къэрал 
IэнатIэ Iутхэм я гуащIэм пэкIуэу дамыгъэхэр 
хуагъэфащэ. Апхуэдэуи, а махуэм Урысейм и 
щIыналъэ псоми пшыхьхэр, спорт зэхыхьэхэр, 
флешмобхэр, мастер-классхэр щрагъэкIуэкI, 
къэрал дамыгъэм и мыхьэнэр кърагъэлъа-
гъуэу. Ныпым и махуэм рекордхэр щагъэув 
щыIэщ. Псалъэм къыдэкIуэу жыпIэмэ, 2011 
гъэм Шэшэным Урысейм щынэхъ ин дыдэ 
ныпыр къыщаIэтащ. Ар Ойсхарэрэ Центарой-
рэ я зэхуакум хуэзэу, метр 300 и лъагагъыу 
фIадзауэ щытащ. Ныпым метр зэбгъузэнатIи 
150-рэ къызэщIиубыдэрт. 2014 гъэм шыщ-
хьэуIум и 22-м Омск къалэри къэрал псом 
цIэрыIуэ щыхъуауэ щытащ автомашинэ 225-р 
я плъыфэкIэ зэрызэкIэлъыкIуэн хуейм хуэдэу 
ягъэуву бэракъым и теплъэр къызэрагъэлъэ-
гъуамкIэ. 

Налшык къали закъыкIэригъэхуркъым ап-
хуэдэ Iуэхухэм. Мы гъэм шыщхьэуIум и 22-м и 
нэхущым щIалэгъуалэр Кизиловкэ дэкIуейри, 
метр 30 зи кIыхьагъ ныпыр Сосрыкъуэ и па-
щхьэ щашэщIащ. ЩIалэгъуалэмрэ сабийхэм-
рэ я урысейпсо зэщIэхъееныгъэм хэт ныб-
жьыщIэ 60-м щIигъу кIыфI зэхэту къыдэкIри, 
ныпыр уардэу ягъэхуарзэу нэхущым пежьащ, 
хэкупсэ уэрэдхэр жаIэу Iуащхьэм дэкIуеящ. 
Апхуэдэ Iуэху дахэр цIыкIухэм даIыгъащ 
 КъБР-м и Лъэпкъ гвардием и лэжьакIуэхэми. 

Нэхущ зекIуэр къызэзыгъэпэщар КъБР-м 
ЩIалэгъуалэ IуэхухэмкIэ и министерствэрщ. 

- Мыпхуэдэ Iуэхум щIалэгъуалэр хэкупсэу 
зэ ригъасэм шэч хэлъкъым икIи быдэу си 
фIэщ мэхъу абы зи щIалэгъуэхэр зэкъуэувэ-
нымкIэ, зэгурыIуэнымкIэ мыхьэнэшхуэ зэри-
Iэр, къэралым и дамыгъэ нэхъыщхьэм и жьа-
уэ хуэфащэу щIэтыну ягу къызэригъэкIыр, - 
жиIащ щIалэгъуалэ IуэхухэмкIэ министр Лу 
Азэмэт. 

Волонтёрхэм ящыщ Атмурзаевэ Аминэ 
къы зэрыхигъэщамкIэ, жэщым сыхьэтищым  
къэтэджу къыдэкIыныр зыми къиину 
 къи лъытакъым. «Iэмал имыIэу фыкъызэхуэс 
жытIэу, зыри къыдэтшакъым, щIалэгъуалэр 
ягукIи, я псэкIи хуэпабгъэу къызэрызэхуэса-
ращ къетхьэжьа Iуэхур дахэ зыщIар. Хъыба-
рыр щыхэдгъаIуэм, зылъэгъуа псори къы-
дэкIащ, я жей ягъэныкъуэу. Сыт щхьэкIэ жы-
пIэмэ, урысей ныпыр ар уи напэщ, уи плъы-
фэщ, уи лъэпкъым, уи хэкум я дамыгъэщ, 
нэхъ кууужу жысIэнщи, ар уэращ!» - жеIэ 
Аминэ. 

А махуэм Налшык щаIэта нып иным къигъэ-
лъагъуэрт ди Хэкум илъ зэхущытыкIэмрэ зэ-
гурыIуэныгъэмрэ. Къапщтэмэ, ныпым хэт 
плъыфэ хэм - хужьым, щIыхум, плъыжьым - 
мыхьэнэ зырыз яIэщ. Хужьым къегъэлъагъуэ 
мамырыгъэ, къабзагъэ, щIыхур - пэжыгъэм-
рэ фIэщхъуныгъэмрэ я плъыфэщ, плъыжьыр 
- къарум, лъэщагъым, хахуагъэм я нэщэнэщ.

А махуэм Налшык къалэ и щIыпIэ зэмы-
лIэужьыгъуэхэм еджакIуэхэр, щIалэгъуалэр, 
жылагъуэ зэгухьэныгъэхэм я лIыкIуэхэр, 
юнармейцхэр, волонтёрхэр, курыт IэщIагъэ, 
щIэныгъэ нэхъыщхьэ щрагъэгъуэт еджа-
пIэхэм щIэсхэр зыхэт зэхыхьэхэр щекIуэкIащ. 
Абыхэм ящыщ зыщ ЗэгурыIуэныгъэм и утым 
щызэхашари. Нэхъ пасэу абдеж щагъэува, 
метри 10-м щIигъу зи кIыхьагъ, метри 7 зи 
бгъуагъ нып дахэр метр 35-рэ хъу флагшто-
кым драхьеящ, Урысейм и гимным щIэту. Аб-
деж хэкупсэ уэрэдхэр щыжаIащ, артистхэм 
зыкъыщагъэлъэгъуащ. 

Урысей Федерацэм и лъэщагъыр, уарда-
гъыр къэзыгъэлъагъуэ, къыдэкIуэтей щэблэр 
хэкупсэу къэгъэхъунымкIэ мыхьэнэ зиIэ ны-
пым теухуа дерсхэр, зэпсэлъэныгъэхэр, тхылъ 
гъэлъэгъуэныгъэхэр щекIуэкIащ Мэлбахъуэ 
Тимборэ и цIэр зезыхьэ Къэрал лъэпкъ биб-
лиотекэм, Мечиев Кязим и цIэр зезыхьэ рес-
публикэ щIалэгъуалэ библиотекэм, нэгъуэщI 
IуэхущIапIэхэми. 

НЭЩIЭПЫДЖЭ Замирэ. 

И пщIэр иIэтынущ

АБХЪАЗ. Республикэм нэгъуэщI 
къэрал Iуэ хухэмкIэ и министр Ар-
дзинбэ Инал зэрыжи Iащи, Белорус-
сием къилъытэнкIэ хъунущ Абхъа-
зыр зэрыкъэрал щхьэхуитыр. 
Очам чир районым и цIыхухэм щаIу-
щIам абы къыхигъэщащ апхуэдэ 
лъэбакъуэм республикэм и пщIэр 
къызэриIэтынур, я къэралыгъуэр 
лъэ быдэкIэ увыным щIэ гъэ къуэн 
зэрыхуэхъунур. МИД-м и Iэтащхьэм 
щIигъужащ республикэм и дежкIэ 

Ди къуэш республикэхэм
ар къэ зы лъыта къэралхэм я бжы-
гъэм хэхъуэным мыхьэнэшхуэ 
зэриIэр. 

Фигу къэдгъэкIыжынщи, Белору-
ссием и президент Лукашенкэ Алек-
сандр 2022 гъэм и фокIадэм Пицун-
дэ щыIащ икIи Абхъазым и прези-
дент Бжание Аслъэн хуэзащ. Абы 
щыгъуэм Белоруссием и Iэтащхьэм 
жиIауэ щытащ щIыналъитIыр зэдэ-
лэжьэныр зэраублар. 2023 гъэм и 
мазаем Абхъа зым и Iэтащхьэри  
Минск кIуауэ щытащ.

 
ХъумапIэ банкыр
я щIэгъэкъуэну

КЪЭРЭШЕЙ-ШЭРДЖЭС. Иджы 
япэу республикэм къыщагъэ сэ бэ-
пащ фэтэр куэду зэхэт унэ ухуэ ным 

банкым и мылъку храгъэлъ хьэныр. 
Ар сом мелуан 35-рэ мэ хъу. Къатиб-
гъу хъу «Мегаполис» унэр Черкесск 
и курыкупсэм хуозэ икIи унагъуи 
100-м щIигъум хуэ щIа щ. Абы метр 
зэбгъузэнатIэ ми ни 7-м нэхъыбэ 
къызэщIеубы дэ. 

- ПсэупIэ унэ ухуэным банкым ахъ-
шэ хилъхьэныр щIыналъэм и дежкIэ 
мыхьэнэшхуэ зиIэ Iуэхущ. Банк мылъ-
кур сэбэп мэхъу республикэм ухуэны-
гъэ IэнатIэм зы щиужьынымкIэ. Хъу-
мапIэ банкыр мы IуэхумкIэ пашэхэм 
язщ. Кавказ Ищхъэрэм и щIына-
лъэхэм щау хуэ унэхэм абы хилъ-
хьащ сом мелард 55-м щIигъу - мы 
гъэр къызэрихьэрэ процент 20-кIэ 
хэхъуащ а бжыгъэм, - жиIащ 
 Хъума пIэ  банкым и Къэрэшей-Шэр-
джэс къудамэм и унафэщI Джазэ 
Заур. 

УхуакIуэм мылъкур и чэзум Iэ-
рыхьэнымкIэ, фэтэр къэзыщэхунум и 
ахъшэр хъумэнымкIэ щIэгъэкъуэ-
нышхуэщ банкым и жэрдэмыр. 

- ХъумапIэ банкым и фIыгъэкIэ 
псэупIэхэр ухуэныр зэпэщу йокIуэкI - 
мы зэманым 4-нэ къатыр къаIэт. 
Унэр щыдращIей къалэм и щIыпIэ 
нэхъ зэIузэпэщым. Абы и гъунэгъущ 

Cурэтхэр Къарей Элинэ трихащ.

жыг хадэхэр, шхапIэхэр, тыкуэнхэр, 
сабий садрэ школи 4-рэ. Унэр ухуэун 
яухынущ 2025 гъэм и япэ мазищым 
къриубыдэу , - къыхигъэщащ «ЮГ-
СТРОЙ» СЗ-м и генеральнэ унафэщI 
Айбазов Аслъэн. 

ЩIыуэпсымрэ усэмрэ
АДЫГЕЙ. Республикэм и къала-

щхьэ Мейкъуа пэ и махуэр ща-
гъэлъэпIэну фокIадэм и 2-м сау-
гъэтхэр щратынущ «ЩIы хъурейм и 
къабзагъэр усакIуэм и къалэмыр 
къызыхуищтэщ» фIэ щыгъэм щIэту 
ирагъэкIуэкIа зэпеуэм щыте кIуа-
хэм.

Iуэхур къызэзыгъэпэщар ТКО - 
компания «Эко Центр»-м и щIыналъэ 
операторырщ. Республикэм и тхылъ 
тедзапIэм и редактор Агъыр Майе зи 
пашэ жюрир хэплъащ зэпеуэм хэт-
хэм я IэдакъэщIэкIхэм. Ныбжьы-
щIэхэм (илъэси 5-м къыщы щIэдзауэ 
16-м нэсхэм) я лэжьыгъэхэр лIэужьы-
гъуищу ягъэхьэзыращ.

Зэпеуэм хэта псоми электрон сер-
тификатхэр иратынущ, текIуахэм - 
дипломхэмрэ саугъэтхэмрэ.

УЭРДОКЪУЭ Женя.

Шынагъуэншагъэр 
къызэрагъэпэщ
Казбек иригъэкIуэ кIащ 

Къэбэрдей-Балъкъэр Рес-
пуб ликэм терроризмэм пэ-
щIэ тынымкIэ и комис сэм 
хэтхэм я зэIущIэ КъБР-м и 
Iэтащхьэ КIуэ кIуэ. 

КЪУЛЫКЪУЩIЭХЭР теп-
сэ лъы хьащ ухуэ ныгъэхэр, 
егъэджэныгъэ Iуэху щIапIэ-
хэр, цIыху зэхуэ сыпIэхэр 
терроризмэм щыхъумэн, 
псом хуэмыдэу ЩIэ ныгъэм 
и махуэм, КъБР-м и Къэ-
ралы гъуэм и махуэм ири-
хьэлIэу нэхъ набдзэгуб дзап-
лъэу щы тын зэрыхуейм. 

ЕкIуэкI лъэхъэнэм щыIэ 
щы  тыкIэр къэлъытауэ зи 
гугъу ящI Iуэхум жэуаплыны-
гъэ нэхъыбэ пылъу бгъэды-
хьэну КIуэкIуэ Казбек пщэ-
рылъ ящищIащ шынагъуэн-
шагъэр къызэгъэпэщыныр 
зи нэIэ щIэтхэм. 

ЗэIущIэм щыхэплъащ УФ-
м и Президентым террориз-
мэр пхызыгъэкIхэм япэщIэ-
тынымкIэ 2019 - 2023 гъэхэм 
лэжьыпхъэу къигъэувахэм 
теухуауэ зэфIагъэкIахэм. «А 
Iуэхур ди щIыналъэм зыхуей 
хуэзэу щызэтеублащ. Ин-
фор  мацэ, терроризмэ «Iэ-
щэ  к Iэ» къыщытпэщIэт зэ-
маным къулыкъущIапIэхэми 
егъэ джэныгъэ IуэхущIапIэ-
хэми я къалэнщ щIалэгъуа-
лэр терроризмэмрэ неона-
цизмэмрэ зыщадзеину къы-
хуеджэныр. Абы нэхъри 
щIэ гъэхуэбжьауэ елэжьыну 
уна фэ сщIащ», - щетх рес-
публикэ Iэтащхьэм и теле-
грам-каналым. 

УФСБ-м  къет

Зыгъэхьэзырар
ЩХЬЭЩЭМЫЩI Изэщ.

Дунейм
щыхъыбархэр

Къуэр  напщIэщ,  пхъур  набдзэщ.
Лъэпкъ Iущыгъэ:

ФIым  щыгугъыу

Май районым и Къэрал автоинспекцэм      
и лэжьакIуэхэр Урысей Федерацэм и 
Къэрал ныпым и махуэмкIэ ехъуэхъуащ 
транспортыр зезыгъакIуэхэм. 

А МАХУЭМ автоинспекторхэм Iуэху щхьэпэ 
ирагъэкIуэкIащ Урысей МВД-м Май 
 районымкIэ и къудамэм и деж щыIэ Жы-
лагъуэ советым щыщ Хъуэжей Роксанэрэ 
щIыпIэ администрацэм и щIалэгъуалэ со-
ветым хэтхэмрэ я гъусэу.

Район центрым и уэрамхэмрэ утыкухэм -     
рэ къэрал автоинспекторхэр щехъуэхъуащ 
рулым Iусхэмрэ лъэсырыкIуэхэмрэ икIи ахэр 
къыхураджащ гъуэгум зэрыщызекIуэ хаб-
зэхэм тетыну. Псом хуэмыдэу гу лъра гъэ тащ 
сабийхэр машинэкIэ къыщрашэкIкIэ са -

къыну, мыпIэщIэну.
ЯгъэлъапIэ махуэр къызэрежьам, къэрал 

дамыгъэхэм пщIэ яхуэщIын зэрыхуейм икIи 
ар дэтхэнэ цIыхуми и къалэну зэрыщытым 
кIэщIу тепсэлъыхьащ Хъуэжей Роксанэ.

- Ныпыр лъэпкъхэм я зэкъуэтыныгъэм и 
 дамыгъэщ, ар ди лъапIэныгъэхэр зыгъэ-
лъагъуэщ. Мы махуэм Iэмал къыдет ди Хэ -
кум пщIэ зэрыхуэтщIыр, абы дызэрыри-
гушхуэр къэдгъэлъэгъуэну, - къыхигъэщащ 
Роксанэ. 

Гъуэгухэм тетхэм Iуэхур къезыхьэжьахэм 
фIыщIэшхуэ къыхуащIащ я гулъытэм пап-
щIэ, къагъэгугъащ дяпэкIи нэхъри сакъыу 
рулым дэсыну, хабзэм тетыну. 

БАХЪСЭН Ланэ.

Урысей МВД-м Iуащхьэмахуэ районымкIэ и къу-
дамэм и полицейхэр, щIыпIэ администрацэмрэ  «Хэкум 
и  хъумакIуэхэр» фондым и къудамэм я лIыкIуэхэр 
 якъуэуващ Урысей МЧС-м и щIыналъэ ВПСО-м и 
лэжьакIуэхэу Iуащхьэмахуэ и щыгум дэкIахэм. 

ПАСТУХОВ и къырхэм я щхьэIуэкIэ, метр 4700-рэ лъа-
гагъым, УФ-м и Къэрал ныпыр щаIэтащ Iуэхум хэтахэм.

Ди IуэхущIафэхэр псом япэу зыхуэгъэзар къытщIэхъуэ 
щIэблэр хэкупсэу къэгъэхъунырщ. НаIуэу зэрыщытщи,            
абы къыщищIидзэр Хэкум хуаIэ лъагъуныгъэрщ, ди къэ-
ралым и дамыгъэ нэхъыщхьэ дыдэхэм ящыщ зым - Къэ -            
рал ныпым - пщIэ хуащIынырщ. А псоми ди къэрал абра-
гъуэм и цIыхухэм гушхуэныгъэ къахелъхьэ, - жаIащ бгым 
дэкIахэм.

БАХЪСЭН Азэмэт.

Лъэхъуэщым къыщыхутащ
НАРКОТИКХЭКIХЭР хабзэм ебакъуэу ирагъэкIыным 

пэщIэт Iуэхухэр Урысей ФСБ-м и управленэу КъБР-м щыIэм, 
КъБР-м щыIэ МВД-м я лэжьакIуэхэм ирагъэкIуэкIыу къы-
щIагъэщащ республикэм афиянхэкIхэр къихьэныр къы-
зэгъэпэщыным пыщIа цIыхум илэжь щIэпхъаджагъэр.

Хамэ къэралым щыщ цIыхухъум иригъэкIыну зыхэта 
 «героин» грамм 40,48 -рэ «мефадрон» грамм 202-рэ къытра-
хащ. 

Налшык къалэ судым и унафэ къару зыгъуэтам ипкъ иткIэ 
къэдгъэлъэгъуа цIыхухъур къуаншэу къалъытащ УФ-м и 
 УК-м и 30-нэ статьям и 3-нэ Iыхьэм, 228.1 статьям и 4-нэ 
Iыхьэм и «г» пунктым къыщыхьа щIэпхъаджагъэр зэри-
лэжьамкIэ. Абы илъэси 7 тралъхьащ икIи ткIийуэ щаIыгъ 
лъэ хъуэщым щигъэкIуэнущ. 

Налог итыртэкъым
ЭКОНОМИКЭМ пыщIа щIэпхъаджагъэхэм пэщIэт Iуэхухэр 

Урысей ФСБ-м и управленэу КъБР-м щыIэм, КъБР-м щыIэ 
МВД-м я лэжьакIуэхэм ирагъэкIуэкIыу къызэпаудащ «Глав-
строй КБР» ООО-м и генеральнэ унафэщI Анастасов А. И. 
налог зэримытым епха щIэпхъаджагъэр.

Анастасов А. И. налог органхэм я щIыхуэ зэрытелъыр 
ищIэрти, IуэхущIапIэм къищэхухэм пэкIуэ ахъшэр нэ-
гъуэщIхэм я счётымкIэ итурэ, налог зыпэкIуэр щIихъумащ. 

Дзэлыкъуэ район судым къару зыгъуэта и унафэм ипкъ 
 иткIэ Анастасов А. И. къуаншэу къалъытащ УФ-м и УК-м и 
199.2 статьям и 1-нэ Iыхьэм къыщыхьа щIэпхъаджагъэм 
хуэдэ зэрилэжьамкIэ икIи къуэды ипшыныну хуагъэуващ. 

Зыгъэхьэзырар  УАРДЭ  Женящ.

ЛIэщIыгъуэ блэкIам и 90 
гъэхэм и пэщIэдзэ лъандэ -
рэ ди къэралым щагъэлъа-
пIэ Къэрал ныпым и ма-
хуэшхуэр. Абы теухуа унафэ 
щхьэхуэ 1994 гъэм къыди-
гъэкIауэ щытащ УФ-м и япэ 
Президенту щытам. Тхыдэ 
мыхьэнэ зиIэ дэфтэрым 
зэритымкIэ, апхуэдэ ма-
хуэщI къэралым щыгъэу-
выныр Iэмалыншэщ, сыту 
жыпIэмэ Урысей Федера-
цэм къихъуэ щIэблэхэр щIэ-
пIыкIын хуейщ къэралы-
гъуэм и нэщэнэу щыт Ны-
пым, Гербым, Гимным пщIэ 
хуащIу.

 
АБЫ лъандэрэ блэкIа 

илъэс 30-м къриубыдэу ди 
Хэку иным зэхъуэкIыныгъэ 
мы мащIэхэр щекIуэкIащ, 
Iуэхугъуэ куэд щызэфIахащ. 
АтIэми, сыт хуэдэ зэманми 
Къэ рал ныпыр къонэж 
къэра лыгъуэм и лъапIэны-
гъэ нэ хъыщхьэхэм, ар зэры-
щы Iэм и нэщэнэ къызэры-
гуэ мыкIхэм ящыщу. Аращ ар 
мы махуэхэм Iэтауэ дэнэ 
щIы налъи щIыщагъэ лъэ-
пIар. 

Ди республикэми гуфIэ -
гъуэ дауэдапщэхэр иращIэ-
кIащ Къэрал ныпым и ма-
хуэщIым. Ахэр щекIуэкIащ ди 
щIыналъэм хыхьэ районхэм, 
къалэхэм, жылэхэм я утыкуш-
хуэхэм, курыт школхэм, щэн-
хабзэ IуэхущIапIэхэм. Апхуэ-
дэт, къапщтэмэ, Нарткъалэ 
дэт курыт школ №2-м (уна-
фэщIыр Шыбзыхъуэ Иннэщ) 
шыщхьэуIум и 22-м къыщы-
зэрагъэпэща пэкIур. Школа-
кIуэ нэхъыфIхэм Къэрал гим-
ным и макъамэм щIэту школ 
пщIантIэм щаIэтащ УФ-м и 
Къэрал ныпыр. А Iуэхугъуэ-
хэм пщыхьэщхьэм къапыу-

Пэрытхэм ящыщщ

Дунейпсо экономикэм и 
щытыкIэр къапщытэу ира-
гъэкIуэкIа къэхутэныгъэхэм 
наIуэ къызэращIамкIэ, Уры-
сейр яхэтщ а унэтIыныгъэм-
кIэ нэхъ лъэщу къалъыта 
къэралитхум.

«КУЭДЫМ я гугъащ урысей 
экономикэм и зыужьыныгъэр 
къызэтеувыIэну, псом хуэ-
мыдэу ар я плъапIэт къухьэпIэ 
къэралхэм. Хамэ къэрал куэ-
дым я IуэхущIапIэхэр Уры -
сейм щызэхуащIыжа нэужь, 
абы ди лъэр щыщIиудыным 
ежьэу къытхузэкъуэплъхэрт. 
АрщхьэкIэ дунейпсо къэпщы-
тэныгъэхэр щыхьэт зэрыте-
хъуащи, Урысейр яхэтщ эко-
номикэ нэхъ лъэщ зиIэу къа-
гъэлъэгъуа къэралитхум», - 
щы жиIащ УФ-м и Президент 
Путин Владимир Стратегие 
зыужьыныгъэмрэ лъэпкъ 
про ектхэмкIэ советым и зэIу-
щIэм. 

КъищынэмыщIауэ, щIына-
лъэм къыщыщIагъэкI продук-
цэхэм къат хэхъуэм и куэ-
дагъкIэ, дуней псом щыпэрыт 
къэралхэм я деж Урысейм 
еянэ увыпIэ щиIыгъщ, 
 США-м, КНР-м, Японием, 
ФРГ-м, Индием, Инджы лы-
зым, Франджым къыкIэ лъы-
кIуэу.

Къэралым и Iэтащхьэм 
 къыхигъэщащ урысей эконо-
микэм зэпIэзэрыту зэрызи-
ужьыр. «Мы гъэм и япэ илъэс 
ныкъуэм къэралым и ВВП-р 
нэгъабэ и апхуэдэ лъэхъэнэм 
елъытауэ проценти 4,9-кIэ 
 хэхъуащ. Мы зэманым эко-
номикэм унэтIыныгъэ зэмы-
лIэу жьыгъуэхэм хэпщIыкIыу 
зыужьыныгъэфIхэр щокIуэкI. 
Къапщтэмэ, хэхъуэ нэхъыбэ 
къэзытхэр щIыуэпс гъэтIы-
лъыгъэхэм епхауэ щыткъым, 
абы къегъэлъагъуэ IэнатIэ 
куэдыр зэрефIакIуэр», - къы-

Кабачкир яфIэфIщ са-
бийхэми балигъ хэми, 
уеблэмэ сабий цIыкIу 
дыдэхэми  тхъунщIауэ ира-
гъэшх. Сыт хуэдэ лIэужьы-
гъуэуи щрырети, абы и про-
цент 95-р псыщ, къэуа-
тышхуэ щIэлъкъым - гъур 
зызыщIыну хуейхэмрэ 
ерыс къыр тыншу зыхуэмы-
гъэткIухэмкIэ сэбэпщ. 

КАБАЧКИР къулейщ ка-
ротиноидхэмкIэ (лютеин, 
 зеаксантин), абыхэм я нэ-
хъыбэр зыхэлъри и фэрщ. А 
пкъыгъуэхэм нэр ягъэжан, 
магниймрэ калиймрэ гур тэ-
мэму ягъэлажьэ, гъущIым 
лъыр зрегъакIуэ икIи хьэ-
уамкIэ егъэнщI. Куэдыр зэ-
рыщыгъуазэщи, лъым хэт 
лъышэр (кислородыр) нэ-
хъыбэху, цIыхур нэхъ узын-
шэщ, нэхъ къарууфIэщ.

КъэкIыгъэм апхуэдэу и 
 мащIэкъым кIэтIийр фIыуэ 
зыгъэлажьэ, ерыскъыр зы-
гъэткIу, лъатэмкIи сэбэп 

(КIэухыр. ПэщIэдзэр 1-нэ нап.)

КъБР-м и Iэтащхьэм и псалъэм къыхигъэ-
щащ гъэ еджэгъуэщIэм щыщIэдзауэ егъэ-
джэныгъэ программэм IэщIагъэ зэмылIэу-
жьыгъуэхэм хуэзыунэтI дерсхэр къызэрыхы-
хьэнур. «ДяпэкIэ еджакIуэхэм я къалэным 
къыхыхьэнущ лэжьыгъэм дезыгъэхьэх Iуэху-
гъуэхэри. Абы и мыхьэнэр адэ-анэм ягуры-
гъэIуэн хуейщ. Лэжьыгъэм и Iэфыр сабийм 
зыхегъэщIэныр зэрыIэмалыншэр нэхъ пасэу 
зыхащIыкIыху нэхъыфIу аращ. Лэжьыгъэм 
къыдэкIуэу, езы еджэныгъэми зэхъуэкIыны-
гъэхэр щекIуэкIынущ. Псалъэм и хьэтыркIэ, 10 
- 11-нэ классхэм папщIэ зэхалъхьащ «Урысейм 
и тхыдэр» зи фIэщыгъэ тхылъыщIэр. Абы 
къызэщIиубыдэ щапхъэхэм ди щIэблэр пэ-
жым щIэтпIыкIыну Iэмал къыдатынущ. Гу-
лъытэшхуэ егъуэт гъэсэныгъэм епха Iуэху-
гъуэхэми, абыхэми датемыплъэкъукIыу, 
Iэхъуэ гъуэ тегъэкIыу мыхъуу, ди фIэщу зэ-
рыдгъэ зэщIэнум иужь дитын хуейщ. Сабийм 
хэлъыпхъэ щэнхабзэмрэ псэкупсэ зыу зэ-
щIыныгъэмрэ я мыхьэнэм зыкъеIэтыж, дэ 
абы етхьэлIэн къару дызэриIэм шэч хэлъ-
къым. Сыщогугъ мыр щыщIэныгъэншэу 
зэфIэувэну», - жиIащ Iэтащхьэм.

КIуэкIуэ Казбек тепсэлъыхьащ псэкупсэ 
гъэсэныгъэм иIэ мыхьэнэми. «Мы IэнатIэм зи 
гуащIэ езыхьэлIэ егъэджакIуэхэм фIыщIэш -
хуэ яхуэсщIыну сыхуейт. Абыхэм сабийм 
 халъхьэ гъэсэныгъэхэращ иужькIэ дызэры-
гушхуэ цIыхухэр, къалэным пэжу бгъэдэт хэку 
хъумакIуэхэр къызыхэкIыр. Нобэ абыхэм 
ящыщ куэд дзэ Iуэхугъуэ хэхам хэтщ, хахуагъ 
къагъэлъагъуэу. Ди хьэкъщ псэзэпылъхьэ -
пIэм ит щIалэхэм я унагъуэхэм дадэIэпы-
къуныр, ди гулъытэ щыдмыгъэщIэныр. «Хэ-
кум и ХъумакIуэхэр» къэрал фондым и щIы-
налъэ къудамэу ди деж къыщызэIутхам 
къыдэкIуэу, ищхьэкIэ зи гугъу сщIа къалэныр 
зэфIихыну «ЛIыхъужьхэм я бынхэр» зыфIэт-
ща» пэхуэщIэри щагъэзащIэ. Абыхэм щIэгъэ-
къуэн дахуэхъуныр дэтхэнэми ди хьэкъщ», - 
тригъэчыныхьащ КIуэкIуэм.

КъБР-м и Iэтащхьэм апхуэдэу я гугъу ищIащ 
IэнатIэм пэрытхэм я лэжьыгъэр къащызы-
гъэпсынщIэ жэрдэм зыбжанэ къызэрыхалъ-
хьэми. Ахэр теухуащ, псалъэм папщIэ, егъэ-
джакIуэхэм я лэжьапщIэр проценти 10-кIэ 
шыщхьэуIум и 1-м щегъэжьауэ зэрыхагъэ-
хъуар, я IэщIагъэм зезыгъэужь зэхьэзэхуэхэр 
къызэрызэрагъэпэщыр, дэтхэнэ зы ехъулIэ-
ныгъэми фIыщIэрэ ахъшэ саугъэтрэ къызэ-
рыпэкIуэр.

КъБР-м егъэджэныгъэмрэ щIэныгъэмкIэ и 
министр Езауэ Анзор и къэпсэлъэныгъэм 
къызэрыхэщамкIэ, мы гъэм курыт еджапIэхэм 
сабий мини 123-рэ екIуэлIэнущ, абы щыщу 
мин 12 833-р япэ классым кIуэнущ. «Псоми я 
зэхуэдэ еджэныгъэр къызэгъэпэщыныр, са-
бийхэм щIэныгъэфI ябгъэдэтлъхьэныр Iэна-
тIэм пэрыт дэтхэнэми къыпэщылъ къалэнхэм 
ящыщщ. Зым и зэфIэкIыр нэгъуэщIым щыб-
гъэдилъхьэн, зым и Iэмалхэр адрейм щигъэ-
гъуэзэн щыхуей лъэхъэнэщ дызыхэпсэукIри, 
абы Iэмалу иIэр къэдмыгъэсэбэпу хъуну -
къым. ЕгъэджакIуэхэм папщIэ 2023 гъэ лъан-

дэрэ зэпеуэ зыбжанэ идогъэкIуэкI. «Илъэсым 
и егъэджакIуэ», «Илъэсым и гъэсакIуэ», 
«Илъэсым и мастер» зи фIэщыгъэ зэхьэ зэ-
хуэхэм щытекIуахэмрэ къыщыхэжаныкIа-
хэмрэ КъБР-м и Iэтащхьэм и ахъшэ саугъэт -
хэр хуагъэфащэ. Япэ увыпIэ къэзыхьахэм мин 
200, къыхэжаныкIахэм мини 100 ират. Шэч 
хэмылъу, апхуэдэ щытыкIэм егъэджакIуэм и 
гур лэжьыгъэм нэхъри ирырегъэт, трегъэ-
гушхуэ, абы къыдэкIуэуи сабийм ират щIэны-
гъэри фIы и лъэныкъуэкIэ зэгъэпэща мэхъу. 
Къыхэзгъэщыну сыхуейт егъэджакIуэхэмрэ 
гъэсакIуэхэмрэ я лэжьапщIэр ику иту сом 
 мини 6,5-кIэ зэрыхэхъуар. Ар нобэ ику иту сом 
мин 32540 мэхъу. КъБР-м и Iэтащхьэм и 
унафэкIэ мы Iуэхум дытеплъэкъукIыркъым, 
зэрыхэдгъэхъуэнум и хэкIыпIэхэр къэтлъы -
хъуэ зэпытщ. И гугъу сщIыну сыхуейт «Къуажэ 
егъэджакIуэ» программэр зэрыдгъэзащIэ -
ми. Иужьрей илъэсищым къуажэ пхыдзахэм 
егъэджакIуэ 18 дгъэкIуащ. Абыхэм дэтхэнэ - 
ми къэралым мелуан зырыз яритащ. Егъэ-
джакIуэ зэхьэзэхуэхэм щытекIуа икIи IэнатIэм 
ехъулIэныгъэфIхэр щызыIэрызыгъэхьа егъэ-
джакIуипщIым дэтхэнэми 2023 гъэм мин щитI 
иратащ», - жиIащ министрым.

Езауэ Анзор къызэрыхигъэщамкIэ, Егъэ-
джакIуэмрэ гъэсакIуэмрэ я илъэсым къриу-
быдэу КъБР-м зэхьэзэхуэ 50 хуэдиз щра-
гъэкIуэкIащ. Абы цIыху мин 15-м щIигъум я 
зэфIэкIхэр щагъэлъэгъуащ. Зи лэжьыгъэр 
 нэхъыфI дыдэу къалъыта IэщIагъэлI 385-м 
 къулыкъущIапIэм и фIыщIэгуапэ тхылъхэр 
 хуагъэфэщащ.

Министрым зэрыжиIамкIэ, егъэджэныгъэм 
и пщIэр къэIэтыным хуэунэтIауэ щIыналъэм 
лэжьыгъэшхуэ щызэфIах, ахэр нэхъыбэж 
 хъууэ, нэхъри ефIакIуэу икIи щIэхуабжьэу 
екIуэкIынущ.

Езауэ Анзор утыкум кърилъхьа псалъэма-
къым къыпащэу зэIущIэм къыщыпсэлъащ 
 Iуащхьэмахуэ щIыналъэм щIыпIэ унафэр 
 щызехьэнымкIэ и IуэхущIапIэм и унафэщI 
Соттаев Къурмэн, Май щIыналъэм егъэджэ-
ныгъэмкIэ и IуэхущIапIэм и унафэщI Скота-
ренкэ Элеонорэ, «Пэрытхэм я зэщIэхъеены-
гъэ» жылагъуэ зэгухьэныгъэм и унафэщI 
Шыпш Аслъэн, «Илъэсым и егъэджакIуэ - 
2023» зэпеуэм щытекIуа Суйдюмов Елдар 
сымэ.

ШыщхьэуIу зэIущIэр гуIэфIтещIэж Iуэху-
гъуэхэмкIэ зэхуащIыжащ. IэнатIэм хэлъхьэ-
ныгъэ хуэзыщIахэр, зэхьэзэхуэхэм зэфIэкI 
хьэлэмэтхэр щызыгъэлъэгъуахэр ягъэлъэ-
пIащ, егъэджэныгъэм илъэс куэд лъандэрэ 
гуащIафIэу щылажьэхэм я цIэр къыщраIуащ, 
фIыщIэ тхылъхэмрэ ахъшэ саугъэтхэмрэ 
 иратащ.

Сыт хуэдиз зэхъуэкIыныгъэ IэнатIэм ще-
кIуэкIми, егъэджакIуэм и лэжьыгъэр тынш 
щыщIыныр, ар нэсу къызэгъэпэщыныр зэIу-
щIэм хэтахэм мыхьэнэшхуэ зиIэ Iуэхугъуэу 
 къалъытащ. Псоми я зэхуэдэ еджэныгъэр 
щыщIэныгъэ имыIэу зэтеублэным ар и зы 
шэсыпIэщ. Аращ шыщхьэуIу зэIущIэм къри-
кIуахэр къызэщIэзыкъуэж тхыгъэми тегъэ-
щIапIэ хуэхъуари.

ЩХЬЭЩЭХУЖ  Инал.

хигъэщащ Путин Владимир.

Хэт къуаншэр?

ЩIыгъэпшэр къыщIэзы-
гъэкI нэмыцэ компаниехэм я 
лэжьыгъэр къызэтрагъэу-
выIащ. «Bild» къыдэкIы-
гъуэм къызэригъэлъагъуэм-
кIэ, а Iуэхум хэхъуэ къа-
хуихьыркъым, абыкIи 
«къуан шэр» Урысейрщ.

ЩIЫГЪЭПШЭР гъэхьэзы-
ры ным щIыуэпс газ куэд то-
кIуадэ. Ар нэхъ пуду щытыху-
кIэ, щIыгъэпшэр гъэхьэзы-
рыным къитыну фейдэр нэ-
хъыбэнущ. Iуэхур къызэпеуд 
Урысейм и газыр пуду къа-
зэрыIэрымыхьэжым. Герма-
нием и промышленнэ Iуэху-
щIапIэхэм папщIэ газым и уа-
сэр процент 40-кIэ хэхъуащ. 
Абы ипкъ иткIи, ар къа-
гъэсэбэпу къыщIагъэкI про-
дукцэм и уасэр проценти 150-
кIэ щыдэкIуеи къохъу.

Аммиак къыщыщIагъэкI 
«BASF» IуэхущIапIэшхуэр зэ-
хуа щIыжащ, «SKW Piesteritz» 
азот заводыр щытыкIэ гугъум 
итщ. А псом къигъэлъа-
гъуэращи, ЕС-м и санкцэ 
 политикэм Германием и эко-
номикэм хэлъхьэныгъэшхуэ 
хуэзыщI унэтIыныгъэ инхэм 
ящыщ зыр щымыIэжынкIэ 
шынагъуэ щытыкIэ иригъэу-
ващ. «Урысейм пэрыуэгъу 
имыIэу щIыгъэпшэр пудкIэ 
дынейпсо рынокыр къызэ ры-
зэ ригъэпэщым къыхэкIыу, нэ-
мыцэ, европей IуэхущIапIэ -
хэр е зэхуащIыжын, е абыхэм 
къыщIагъэкI продукцэр фIыуэ 
ягъэмэщIэн хуей хъунущ», - 
жиIащ Германием экономи-
кэмрэ мэкъумэш хозяйствэм-
кIэ и министрым. 

ШыщхьэуIум и 24,
махуэку

1830 гъэм дунейм ехыжащ 

Къэбэрдей пщы уэлий хахуэ 
Жанхъуэт Кушыку.

1943 гъэм Къардэн Къу-
батий Совет Союзым и ЛIы-
хъужь цIэр къыфIащащ.

2008 гъэм Пекин щызэ-
хуащIыжащ XXIX гъэмахуэ 
Олимп джэгухэр. Китайм и 
къалащхьэм дыщэ медаль 
къытхурихауэ щытащ адыгэ 
бэнакIуэ Хъущт Аслъэнбэч.

1943 гъэм къалъхуащ 
 адыгей усакIуэ, зэдзэкIакIуэ 
 КъумпIыл Къадырбэч.

Дунейм и щытыкIэнур
«pogoda.yandex.ru» сайтым 

зэритымкIэ, Налшык уэфIу 
щыщытынущ.  Хуабэр ма-
хуэм   градус 28 - 30, жэ-
щым градус 18 - 22-рэ щыхъу-
нущ.

ШыщхьэуIум и 25,
мэрем

Дзыгъуэнэфым и дунейпсо 
махуэщ

1530 гъэм къалъхуащ Рю-
риковичхэ ящыщ япэ урыс 
 пащтыхь, адыгэпщ Идар Тем-
рыкъуэ и малъхъэ Иван IV 
Грознэр.

1960 гъэм къалъхуащ ней-
рохирург, медицинэ щIэны-
гъэхэмкIэ доктор, КъБР-м 
щIэныгъэмкIэ щIыхь зиIэ и 
лэжьакIуэ Семэн Жаннэ.

1966 гъэм къалъхуащ публи-
цист, КъБР-м щIыхь зиIэ и 
журналист «Къэбэрдей-Балъ-
къэр» ГТРК-м и унафэщI 
 Къэзанш Людмилэ.

Дунейм и щытыкIэнур
«pogoda.yandex.ru» сайтым 

зэритымкIэ, Налшык пшэр 
техьэ-текIыу щыщытынущ. 
 Хуабэр махуэм   градус 24 - 26-
рэ, жэщым градус 18 - 22-рэ 
щыхъунущ.

Къэралым и лъэпкъ псори зэкъуэзыгъэувэ нэщэнэ

ващ Аруан щIыналъэм и къа-
лащхьэм къыщызэрагъэпэ-
ща гуфIэгъуэ зэхыхьэр. 
Къалэдэсхэри районым хи-
убыдэ жылэхэми щыпсэухэм 
ящыщ куэд щызэхуэсащ 
Нарткъалэ дэт ЩэнхабзэмкIэ 
унэм. Малъхъэдисым хуэдэу 
ахэр зэщIишэрт унэшхуэм и 
гупэ къит утыку хуитым 
 къыщеуэ хэкупсэ уэрэдхэм, 
лъэпкъ макъамэхэм. ЦIыхур 
Iуву къызэхуэса нэужь, сы-
хьэтыр 18-м яублащ махуэш-
хуэ концертыр. Абы хэтащ 
ЩэнхабзэмкIэ унэм щылажьэ 
гупжьейхэм екIуалIэ ныб-
жьыщIэхэр, артистхэр. «Нарт-
хасэ» къэфакIуэ ансамблым 
игъэзэщIащ адыгэ къафэ 
екIухэр. Пшыхьым Iэгуауэ-

шхуэхэм щIэту щыIуащ ди 
къэ рал иным, абы щыпсэу 
лъэпкъхэм, абыхэм я тхы дэ-
хэм, къадекIуэкI хабзэхэм, 
къэрал ныпым ятеухуа усэхэр. 
Абыхэм къеджащ щIыпIэм и 
курыт школхэм я еджакIуэ 
цIыкIухэр. ГуфIэгъуэ пшы-
хьым щытепсэлъыхьащ Къэ-
рал ныпым и мыхьэнэмрэ 
абы дэтхэнэми хуищIыпхъэ 
пщIэмрэ нэмысымрэ. Къэ -
рал ныпыр хуарзэу зыщ-
хьэщыту пшыхьым хэт дэт-
хэнэми екIуэкI псори гурэ 
псэкIэ зэрызыхищIэр и нэгум 
къищырт. 

Къэрал ныпым и махуэр 
гъэлъэпIэным хуэгъэпса 
Iэухугъуэ зэмылIэужьыгъуэ-
хэр къыщызэрагъэпэщащ 

Бахъсэн щIыналъэми. Къа-
лэм дэт Сабий творчествэм-
кIэ центрым щызэхуашэсат 
гъэмахуэ лагерхэм щекIуэ - 
кIа еджэныгъэхэм нэхъ жы-
джэру зыкъыщызыгъэлъэ-
гъуа ныбжьыщIэ-волонтёр -
хэр. Абыхэм къалэ паркым 
махуэм щрагъэкIуэкIащ «Си 
къэралым и ныпыр» хэкупсэ 
зэхуэсыр. Абы щытепсэ лъы-
хьащ къэрал ныпым и тхы-
дэм, ар зэрызэхэт Iыхьэхэм я 
мыхьэнэм, усэхэмрэ уэрэд-
хэмрэ щыжаIащ. 

КъинэмыщIауэ, Щэнхаб-
зэмкIэ унэм щекIуэкIащ 
«ЩIыхьым и нып» фIэщы-
гъэр зиIа махуэшхуэ концерт. 
«Си Урысей» уэрэд цIэрыIуэр 
екIуу зыгъэзэщIа Макъамэ 

театрым и солисткэ Къуэ-
щIысокъуэ Роксанэ къызэ-
хуэсахэм я гумрэ я псэмрэ 
къызэщIиIэтэфащ хэкупсэ 
гупсысэхэмкIэ. АдэкIэ утыкур 
хуит зыхуащIахэм ящыщщ 
«Камертон» уэрэджыIакIуэ 
гупым и пажэ Беслъэней 
Алан. Iэгуауэшхуэ хуаIэтащ 
КъБР-м и цIыхубэ артист 
 Зеущэ Iэуес. ГуфIэгъуэ зэхы-
хьэхэр апхуэдэу ягъэдэхащ 
«Вагъуэбэ» уэрэджыIакIуэ 
гупым хэт ныбжьыщIэхэм, 
«ДжэгуакIуэ» цIыхубэ ансам-
блым, нэгъуэщIхэми. 

 ГуфIэгъуэ зэIущIэ псоми 
жыджэру хэтащ щIыпIэхэм я 
унафэщIхэр, абыхэм щы ла-
жьэ IуэхущIапIэхэм я лIы-
кIуэхэр, жылэхэм я нэхъы-
жьыфIхэр, егъэджакIуэхэмрэ 
школакIуэ цIыкIухэмрэ. Абы-
хэм ящыщ дэтхэнэми я псэр     
а махуэм къызэщIиIэтэрт 
 Хэкум хуиIэ лъагъуныгъэмрэ 
абы папщIэ хэлъ гушхуэны-
гъэмрэ. Апхуэдэущ ипэжы-
пIэкIэ зэрыщытри: къэралы-
гъуэ дызэриIэм и нэщэнэ нэ-
хъыщхьэхэм ящыщ зым и 
 махуэщIым иджыри зэ дигу 
къегъэкIыж ди Хэкум и ехъу-
лIэныгъэм, зыужьыныгъэм 
псори дыхущIэкъун зэры-
хуейр. 

Урысей Федерацэм и 
Къэрал ныпыр дапщэщи 
щрет лъэпкъ зэкъуэтыны-
гъэм, мамырыгъэм я нэ щэ-
нэу, ди тхыдэри лъэпкъ лъа-
пIэныгъэхэри тхуэзыхъумэ 
фIыгъуэу. 

КЪАРДЭН  Маритэ. 

Щыгу лъагэм щаIэт

Сэбэпщ икIи зэгъщ

клетчаткэр. Ар дэнэ щIыпIэ 
щахъумами, сыт хуэдизрэ 
щы лъами абы хэлъ пкъы-
гъуэ сэбэпхэр кIуэдыркъым. 
КъищынэмыщIауэ, цIыхур 
вирус,  бактерий зэ ранхэм 
щызыхъумэ витамин В-м и 
гупым хиубыдэхэр, С-р 
хэлъщ. Мыр къэ лъы тап-
хъэщ: къэкIыгъэхэм яхэлъ 

Махуэшхуэ  пэкIухэр

Къэбэрдей-Балъкъэрым ЩэнхабзэмкIэ и министерствэр, КъБР-м и Журналистхэм я 
 зэгухьэныгъэр, «КъБР-Медиа» къэрал кIэзонэ IуэхущIапIэр, «Адыгэ псалъэ», «Кабардино-
Балкарская правда», «Заман», «Горянка», «Советская молодёжь» газетхэм, «Iуащхьэма-
хуэ», «Литературная Кабардино-Балкария», «Минги Тау», «Нур», «Нюр», «Солнышко» жур-
налхэм я редакцэхэр, «Къэбэрдей-Балъкъэр» ВТК-р, «КъБР-инфо» хъыбарегъащIэ 
 агентствэр, «Эльбрус» тхылъ тедзапIэр хуогузавэ «КъБР-Медиа» къэрал кIэзонэ Iуэху-
щIапIэм и автотранспорт паркым кIэлъыплъынымрэ къэгъэсэбэпынымкIэ и къудамэм и 
 машинэзехуэ Соблыр Хьэсэнбий Нэхъупщ и къуэм абы и шыпхъу Соблыр Иринэ Нэхъупщ 
и пхъур дунейм зэрехыжам къыхэкIыу. 

витаминхэр абы хэм къытра-
щIыкIа хущхъуэхэм нэхърэ 
нэхъыфIу цIыхум и Iэпкъ-
лъэпкъым къещтэ.

Сыт хуэдиз сэбэпынагъ 
къэкIыгъэхэм яхэлъми, еб-
гъэлей хъунукъым - кэбэчки-
ри аращ. Лъатэ уз гъэ тIылъа 
зиIэхэр абы и къэ хъеигъуэм 
сакъыпхъэщ. Ап хуэдэхэм 
деж ар щIэгъэ выхьауэ, и 
фэр техауэ яшхмэ нэ-
хъыфIщ. 

Кабачким теухуа иужьрей 
къэхутэныгъэхэм къагъэ-
лъэгъуар нэхъ гъэщIэгъуэ-
ныжщ: ар щхьэцыр тхъуным 
пэщIэтщ, Iэпкълъэпкъым 
къе леекI шыгъур къыхеш, 
укъэбзауэ пшхыныр лъатэм-
кIэ сэбэпщ.

«Кавказ Ищхъэрэ МВЛ»-м 
и Къэбэрдей-Балъкъэр 

къудамэ.



Дэтхэнэми езым
и хабзэ иIэжщ

ГъэщIэгъуэнщ

Къэралхэр

«Махуэкум»  и  къыдэкIыгъуэр  зыгъэхьэзырар  ШАЛ  Мухьэмэдщ.

Дунейр  чэзущ

Нэхъ тпэжыжьэ мэхъу

ГуплIэр зыIыгъыр гупкIэм къы щыху-
тэнкIэ зэхуаIуа щыIэкъым.

 
ДУНЕЙР къызэриухуэрэ нэхъ лъэщым 

 нэхъ лъэрымыхьыр зэщIишэу къокIуэкI. Ар 
холъагъуэ щIыуэпсым и хабзэхэми, псэ 
зыIут псоми я зэхэтыкIэхэми. ЦIыхухэри 
 къащхьэщыкIыркъым. Ар апхуэдизкIэ 
 белджылыщи, утемыпсэлъыхьми хъунущ. 
Апхуэдэ дыдэщ къэралхэм я зэхущы-
тыкIэхэри. Я тенджыз флотым зэрызиу-
жьам и фIыгъэкIэ, европейхэм курыт лIэ-
щIыгъуэхэм ЩIы хъурейм езыхэм я бжьым 
щыщIагъэувауэ щытащ къыкIэрыхуа 
лъэпкъ хэр. Испанхэм, португалхэм, ин-
джылызхэм, франджыхэм фIыгъуэхэр 
 кърашырт Африкэм, Азием, Америкэм. 
Абыхэм я хьэкъкIи къулей хъуахэщ. Я нэм 
къыфIэнэр яхъунщIэрт, зэтраукIэрт, ягъэп-
щылIын папщIэ яубыдурэ яшэрт. Ауэ кIэ 
 зимыIэ щыIэкъым жыхуаIэращи, нобэ ду-
нейм и теплъэр нэгъуэщIщ: нэхъ лъэщу 
щытахэм я къарур щIокI, зэгуэр дакъузэу 
къэгъуэгурыкIуахэм нэ плъэгъуэ ягъуэ-
тыжащ - иджы ахэр тегушхуауэ утыку 
 къохьэ.

Псом хуэмыдэу ар щыдолъагъу зэгуэр 
«хыхэр зыIэщIэлъу» щыта Британием. Абы 
лIэщIыгъуэ зыбжанэкIэ «адрейхэм къа-
дэкIуэу» иIыгъащ Индие къулейр. Языны-
къуэхэм къалъытэ а зэманым инджылыз-
хэм а щIыналъэм псори зэхэту доллар трил-
лион 32-м и уасэ мылъку ирашауэ. А бжы-
гъэр пэжу е пцIыуэ къыщIэкIынкIэ мэхъу, 
ауэ зэрымылъкушхуэм шэч хэлъкъым. АтIэ 
иджы сыт? ЕтIуанэ дунейпсо зауэм иужькIэ 
а къэралыр щхьэхуит хъури, нэхъ псынщIэу 
зызыужь къэралхэм яхыхьащ икIи цIыхуу 
щыпсэур зыхуэдизымкIэ дунейм бжьыпэр 
щиубыдащ. ЗэрыхуэмыIыгъыжынур къы-
гурыIуати, Лондон хущIэкъуакъым ар къи-
гъэувыIэну, ауэ IэщIэкIа лъэпкъхэр зэмы-
зэгъын хуэдэу хьэгъэщагъэ хуекIуащ, гъу-
напкъэ зэIумыбзхэр къахуигъанэри. Абы и 
Iэужьу Индием Пакистаныр хэкIащ. Зыкъом 
дэкIри, абы кIэлъыкIуащ Бангладешри. 
АрщхьэкIэ Индиемрэ Пакистанымрэ иджы-
ри къэс зоныкъуэкъу щIы щхьэкIэ: дэтхэ-
нэми къелъытэ езым ейм щыщ нэгъуэ -
щIым Iэрыхьауэ. Ауэ дэ иджыпсту зи гугъу 
тщIынур нэгъуэщIщ. Абы уигу къегъэкIыж 
«Дунейр шэрхъщи, мэкIэрахъуэ, е «Дунейр 
чэзущ» адыгэ псалъэжьхэр.

Нэхъапэм «щIыналъэхэм» кIуэр зэрып-
хъуакIуэхэрт. Мис а англосаксхэр, фран-
джыхэр, испанхэр… Абыхэм факъырэ ящIа 

ЖытIэнщи, зи гугъу тщIы долларыр 
дэ, Урысейм и цIыхухэм я нэхъыбэм, 
зэи тпэгъунэгъуакъым. Уеблэмэ, тIы-
гъакъым икIи тIыгъкъым. Хуеи ды-
хъуркъым: къэтщэхуну тIэкIур ди сом 
гъурым къызэфIегъэкI. АрщхьэкIэ 
зэпымыууэ ижь къытщIеху. Куэдрэ 
зэхыдох: «Долларыр иджыри дэ-
кIуеящ, псори лъапIэ хъунущ» псалъэ 
гурымыхьхэр. Аркъудейрщ.

НАIУЭУ зэрыщытщи, СССР-ри хэту, 
къэралхэр зэгурыIуэри, долларыр ду-
нейпсо валютэу (дуней псом щызекIуэ 
ахъшэу) ягъэувауэ щытащ ЕтIуанэ ду-
нейпсо зауэр иухыным куэд имыIэжу. 
Абы апхуэдэ лъэкIыныгъэ зэригъуэтыр 
куэдкIэ и фIыщIэт Совет Союзым, нэхъ 
щхьэтечу жыпIэмэ, абы и унафэщI 
 Сталин Иосиф. КъыдэкIуэуи, ягъэбел-
джылат ди деж зы долларыр кIэ пIейкIэ 
36-рэ щиуэсэну. Езэгърабгъут.

Ауэрэ, зэрыжаIэщи, псы куэд ежэхащ. 
А зэманым къриубыдэу американхэм я 
ахъшэр хуэкIуащ езыхэм я фейдэ зы-
хэлъхэр ЩIы хъурейм и щIыпIэ псоми 
щыщыпхагъэкIкIэ къагъэсэбэп политикэ 
Iэмалу. Иужь илъэсхэм абы апхуэдизкIэ 
куэд тражыIыхьри, къытедгъэзэжын-
къым. Къыхэдгъэщын къудейщ апхуэ -
дэу дяпэкIэ екIуэкI зэрымыхъунур. КIуэ 
пэтми къахохъуэ я лъэпкъ ахъшэхэмкIэ 
сатур зэIэпызых къэралхэм я бжыгъэм. 
Иджы зэгухьэныгъэхэм я деж нэсауи 
къыщIэкIынущ.

Сыт хуэдэу щымытами, БРИКС-м 
 (Бразилие, Урысей, Индие, Китай, Афри-

кэ Ищхъэрэ) мы гъэм шыщхьэуIум и        
22-м Йоханнесбург (ЮАР) къыщызэIуаха 
зэ IущIэшхуэм щагъэувыну я мурадщ а 
 зэгухьэныгъэм хэтхэр зэрызэ дэлэжьэну 
ахъшэ. Абыхэм я мызакъуэу, хыхьэну 
зызыгъэхьэзырхэри - Мексикэмрэ Ар-
гентинэмри. Уеблэмэ, ар зи плъапIэ 
къэралхэри.

АрщхьэкIэ БРИКС-м нэгъуэщI къэрал 
IуэхухэмкIэ я министрхэр ипэIуэкIэ зы-
къомкIэ зэгурыIуами, иджыри нэхъы -
бэж зэхуагъэхъуну къапэщытщ. Щыпсэу 
щIыпIэкIи, я зыужьыныгъэкIи, щызе - 
кIуэ хабзэхэмкIи, нэгъуэщI IэджэкIи, 
языныкъуэхэм я деж хэбгъэзыхьмэ, 
щызэпэщIэуви къэхъуу, зэщхьэщыкI 
къэ ралхэр зы ахъшэ бжыкIэм щIагъэу-
вэныр тыншкъым. Ауэ пхузэфIэмыкIыни 
хэлъкъым. Мис а долларми зэуэ дуней-
псо тепщэныгъэ игъуэтакъым. Пэжу, 
 зэгухьэныгъэм хэт къэралхэм я мура -
дыр хуэунэтIакъым а дунейпсо тепщэ-
ныгъэми, езыхэм я фейдэ зыхэлъхэр япэ 
ирагъэщу нэгъуэщIхэр дагуэнми. Ахэр 
зыхущIэкъур белджылыщ: санкцэхэм, 
текъузэныгъэм я Iэщэ хъуа долларым 
къыпыкIыу я зэхуэдэ сэбэп хэлъу икIи 
хьэлэлу зэдэлэжьэнырщ. Иужь зэма -
ным зи пщIэмрэ зи лъэкIыныгъэмрэ 
 хуабжьу ехуэха США-м ирегъэлеиIуэ: 
абы игъэуващ езым и жыIэм щIэмыт 
псори и жагъуэгъуу. КъемыдаIуэхэр сыт 
хуэдэ IэмалкIи къыжьэдекъуэ. Я мылъку-
хэр иубыдынри зыми щыщкъым. Аращ 
дзыхь щIыхуамыщIыжри.

МАХЪШОКЪУЭ  Мухьэмэд. 

Дунейм къэрал куэдыкIей тетщ я ухуэкIэми 
щызекIуэ хабзэхэми дэ зыри хэдмыщIыкIыу. 
Шэч хэмылъу, абыхэм ящыщщ Африкэм и 
 нэхъ къэрал цIыкIу дыдэ Свазилендыр. Зы 
щIыпIэ гуэрым Мозамбикым зы мащIэкIэ 
къыщыпыщIами, абы и гъунапкъэ псори 
ЮАР-м и щIыналъэмкIэ къэухъуреихьащ - и 
кум исщ.

ИСПАН гъуэгурыкIуэ Гальярдэ Хуго итхы -
гъащ: «Сэ мызэ-мытIэу Свазилендым сыщы -
Iащ. Нэ гъуэщI къэралым и цIыху сэ абы щы-
зекIуэ политикэ хабзэхэм си Iуэху хэлъкъым, ауэ 
и щIыуэпсыр зэрыгъэщIэгъуэн дыдэр икIи 
 зэ мылIэужьыгъуэ куэдыкIейуэ зэрызэхэлъыр 
жыс Iэфынущ. И дуней щытыкIэр-щэ? Абы и 
хьэуам зыщыбгъэнщIыркъым. Сэ Iэджэрэ зэ-
хэсхащ щIыналъэм щыпсэухэм жаIэу: «Мыгувэу 
щIыIэ хъунущ - щIымахуэр къокIуэ» ГушыIэхэр-
тэкъым. Ауэ ар дыхьэшхэнщ: мыбы гъэма-
хуэмрэ щIымахуэмрэ градуси 3 - 4 нэхърэ нэ-
хъыбэкIэ щызэщхьэщыкIыркъым. Сэ щIыпIэ 
куэдым сыщыIащ, ауэ Свазилендым нэхърэ 
 нэхъ къэрал телъыджэ срихьэлIакъым».

Къэралым щынэхъыбэ свазихэр зэгуэр Iусащ 
Индие хым и Iуфэм. Абыхэм зэпымыууэ ятеуэрт 
фIы зигу имылъ я гъунэгъухэр. А щхьэусыгъуэм 
къыхэкIыу ХVIII лIэщIыгъуэм ищхъэрэ лъэны-
къуэмкIэ Iэпхъуэн хуей хъуащ. Абдеж щыпсэурт 
зулу лъэпкъым щыщ цIыхухэр. Абыхэмрэ сва-
зимрэ зыкъомрэ зэзэуа иужь, текIуащ къэIэп-
хъуахэр. Свазихэм я деж тетыгъуэр щызыIыгъ 
Собхузэ къэралыщIэм и пащтыхьу зыкъилъытэ-
жащ. Мис апхуэдэу къэунэхуащ Свазилендыр.

ХIХ лIэщIыгъуэм мыбы къакIуэу хуежьащ бур-
хэр. ИкIэм-икIэжым 1894 гъэм къэралыр езыхэм 
я Тугансваль республикэм хагъэхьэпащ.

Инджылызхэр бурхэм ятекIуа иужь, Свази-
лендыр Британием и протекторат хъуащ. Ахэр а 
къэралым щызекIуэ хабзэхэм хэIэба къым: па-
щтыхьхэм я властыр къызэтранащ. 1988 гъэм 
Свазилендыр щхьэхуит хъуащ.

 
УнагъуэлI хъарзынэщ

КъухьэпIэм и лъапIэныгъэхэм дихьэха пащ-
тыхьым мурад ищIат демократие зэфIигъэувэ-
ну. Къэралым конституци политикэ партхэри иIэ 
хъуащ. 1964 гъэм, уеблэмэ парламент хэхы-
ныгъэхэр щекIуэкIати, абы щыгъуэм пащтыхь 
Собхузэ ЕтIуанэм къызэригъэпэща партыр зэ-
рытекIуам къыхэкIыу, псори зэпIэзэрыту къэнэ-
жащ.

1973 гъэм екIуэкIа зи чэзу хэхыныгъэхэм 
 хэхакIуэхэм я процент 18-м Iэ щыхуаIэтащ оп-
позицэм и партым. Ар пащтыхьым езым и 
властым и дежкIэ шынагъуэу къилъытащ. Ап-
хуэдизкIэ губжьати, парламентым зэрызэбгри-
хуам, конституцэр зэрикъутэжам я мыза къуэу, 
партхэри профсоюзхэри щыIэну хуит зымыщI 
унафэ къыдигъэкIащ, ахэр «щIэпхъаджащIэ зэ-
гухьэныгъэхэу» жиIэри.

Мы зэманым Мсвити Ещанэм и закъуэщ          
къанэ щымыIэу къэралым и власть псори 
зыIэщIэлъу Африкэ псом узыщрихьэлIэнур. Езы 

Мсвати лъагъуныгъэр къызэбэкI цIыхущ, ауэ 
сыт щыгъуи къыхигъэщхьэхукIын фIэфIщ 
 унагъуэлI хъарзынэу зэрыщытыр, икIи фIыуэ 
илъагъухэм зэи зэремыпцIыжыр. АрщхьэкIэ 
 пащтыхьым и пIэ итамэ, зи щхьэгъусэхэм еп-
цIыжыну цIыхухъу къэгъуэтыгъуейщ. Мсвати игу 
ирихьа цIыхубзыр фызу къишэ хъунущ лъэ-
пощхьэпо гуэри къыхэмыкIыу. Абы ар зыми пи-
убыдыфынукъым - езыращ, зэрыжаIэщи, щхьэ-
ри лъакъуэри зыIэщIэлъыр.

Апхуэдэ щIыкIэкIэ Мсвати Ещанэм фыз 15 иIэт 
и ныбжьыр илъэс 49-рэ щрикъуам. Къэралым и 
къулеигъэ псори зэрыIэщIэлъым и фIыгъэкIэ 
абы сыт хуэдиз бынри хуэгъэшхэнущ. Арати, 
 Мсвати бын 25-м я адэ хъуащ.

Пэжщ, Свазилендым, уеблэмэ пащтыхьым и 
дежкIи лъэпощхьэпо закъуэ щыIэщ: а къэ ралым 
щIалэмрэ хъыджэбзымрэ щызэрышэн папщIэ, 
зэрыузыншэм щыхьэт техъуэ медицинэ тхылъ 
яIэн хуейщ - мыбы СПИД щапкърытщ дэтхэнэ 
цIыху еплIанэми.

Мсвати Ещанэм бын 25-рэ зэриIэр зыми 
 игъэ щIагъуэркъым, хэбгъэзыхьмэ, языныкъуэ-
хэм ар яфIэмащIэщ Мсвати зыдэплъеин иIэщ - 
абы и адэ Собхузэ ЕтIуанэм къуэ къудейуэ 67-рэ 
къыщIэхъуащ. Пэжщ, иджырей пащтыхьым зэ-
ман иIэщ и адэм лъэщIыхьэжыну.

 
Лъагъуныгъэм и хьэтыркIэ

КъыкIэлъыкIуэ бзылъхугъэр щхьэгъусэ ищIын 
папщIэ пащтыхьыр гугъу ехьыркъым. Свазилен-
дым илъэс къэс щаIэт умханга гуфIэгъуэр. Ар 
еух ныкъуэпцIанэ хъыджэбз ныбжьыщIэ мин 70 
хуэдизыр пащтыхьым и пащхьэм къыщофэри. 
Ахэр псори абы къыдэкIуэну хуейщ. Зэрыгу-
рыIуэгъуэщи, цIыху къызэрыгуэкIым и дежкIэ 
абыхэм яхэдэныр тыншкъым, хэбгъэзыхьмэ, 
хузэфIэмыкIынщ. Ауэ ар хузэфIокI пащтыхьым. 
Зэгуэр Мсвати журналистым абы теухуа и 
упщIэм мыпхуэдэ жэуап иритауэ щытащ: «Сэ си 
фызыр си нэхэмкIэ я мызакъуэу, сигукIи къы-
хызох».

АрщхьэкIэ щылъэпэрапи щыIащ: Мсвати 
Ещанэм къищIащ и епщыкIутIанэ щхьэгъусэ 
Нотандэ къызэрепцIыжыр. Ар апхуэдизкIэ и жа-
гъуэ хъуати, гууз хих пэтащ.

Зэгуэр абы жраIащ: «Иджыпсту уи уардэунэр 
ибгынащ уи фыз 12-нэм ещхьыркъабзэ сэлэ-
тым». Абы щыгъуэм пащтыхьым ар къыфIэIуэ-
хуакъым, ауэ и фызыр и пэшым щIэмысу къы-
щIэкIащ. Лъапсэр зэрыщыту къаплъыхьри, 
 ягъуэтакъым. ИтIанэ пащтыхьым унафэ ищIащ 
Ноландэ кIэлъыплъыну. Мыгувэу къыжраIащ и 
фыз епщыкIутIанэр хьэщIэщым зэрыкIуар, 
зыщIыхьа пэшыр. Мсвати езыр абы щыкIуам, 
Нотандэрэ юстицэмкIэ министрымрэ (жытIэн-
щи, и ныбжьэгъу дыдэм), зэгъусэу щIэсу къы-
щIэкIащ.

Министрыр ягъэтIысащ, ауэ Нотандэ ира-
гъэкIыжакъым. Ар пащтыхьым и анэ ябгэм и 
деж ягъэкIуа къудейщ щыпсэуну. Ауэ, зэры-
жаIэмкIэ, и гуащэм апхуэдизу жьэ бзаджэ зэ-
щIехри, и  гъусэу упсэу нэхърэ, лъэхъуэщым 
 уисми нэхъыфIщ...

континетхэм щыпсэу къулейсызхэр иджы 
езыхэм къахуокIуэ, уеблэмэ я бжыгъэм 
къыхэхъуэ зэпытщ. Хэбгъэзыхьмэ, къэIэп-
хъуа азиатхэмрэ цIыху фIыцIэхэмрэ щынэ-
хъыбэ къалэхэр мис а Британие дыдэм 
къыщыунэхуащ. Ахэр, зэрыгурыIуэгъуэщи, 
хущIокъу зыдэIэпхъуахэм езыхэм я хабзэ 
щагъэувыну. Апхуэдэ щытыкIэм игъэгузэ -
ва бысымхэм я къэралхэм я гъунапкъэхэр 
зэхуащI, арщхьэкIэ «хьэщIэхэр» яфIызэ-
рогуэ. НэгъуэщIхэми гу лъытапхъэщ: къэ-
Iэпхъуахэр зы зэман хэгъэрейхэм апхуэ-
дизкIэ яхошыпсыхьри, къатехъукIахэр 
 гъащIэм и IэнатIэ зэмыщхьхэм щохъулIэ. 
Къэтщтэнщ, политикэр. Илъэс 50 хуэдиз и 
пэкIэ уи нэгу къыщIэбгъэхьэну гугъут 
 Америкэм и Штат Зэгуэтхэм я президент 
 хъуну зи фэр фIыцIэ Обамэ Барак. Пэжщ, 
къэрал къулыкъу гуэрхэр лъагъэсырт, 
арщхьэкIэ апхуэдэ лъагапIэм нэсыну 

фIэщщIыгъуейт. Абы иужькIэ гъэщIэ-
гъуэныжкъым лъэпкъкIэ индус Сунак Риши 
Инджылызым и премьер-министр зэры-
хъуар. ЗанщIэуи зыпэмыплъа гугъуехь 
къылъыкъуэкIащ: Шотландием аргуэру 
псалъэмакъ къыщаIэтащ а щIыналъэр 
 Британием хэкIыу къэрал щхьэхуэ зи-
щIыным теухуауэ. Мыбыи зы щIэ гуэри 
 хэлъкъым: ар лIэщIыгъуэ Iэджэ хъуауэ абы 
щIохъуэпс, уеблэмэ къыщехъулIаи щыIэщ. 
АрщхьэкIэ Инджылызым къарукIэ зыхи-
гъэхьэжырт. ГъэщIэгъуэныр нэгъуэщIщ: 
иджы апхуэдэ жэрдэмыр къызыбгъэдэ -     
кIар лъэпкъкIэ пакистанхэм къатехъукIа 
Юсаф Хъумзащ, Шотландием и япэ ми-
нистрырщ икIи Шотландие лъэпкъ партым 
и пашэрщ. КъывгурыIуа Iуэхур зыIутыр? 

 Инджылыз журналист гуэрым шэрыуэу 
зэритхащи, лъэпкъкIэ индусхэм къахэ кIам-
рэ пакистанхэм къатехъукIамрэ Бри таниер 
ягуэшыну я пщэ къыдэхуащ. Абы фигу къи-
гъэкIыжыркъэ зэгуэр инджылызхэм Ин-
диер ягуэшауэ зэрыщытар? Аращи, тхыдэр 
къокIэрэхъуэкIыж зыкъызэригъэ дзэкIауэ.

Абы щыгъуэми, Юсаф зы мащIэкIи къи-
кIуэтыну зигъэхьэзыркъым. Иджыблагъэ 
жиIащ Британием и цIыхуу щытыну хуэ-
мейуэ. Япэ министрым апхуэдэу къигъэгу-
гъащ хамэ унафэм къыщIэкIмэ, Евро-
союзым и паспорт плъыжь-фIыцIафэм 
 ещ хьым хуигъэкIуэжыну: абы къелъытэ 
итIанэ къэралыр нэхъ тыншу а зэгухьэ-
ныгъэм хыхьэфыну. Юсаф жеIэ, Инджы-
лызым хэмытыжми, шотландхэр хуиту а 
къэралым щылажьэ хъуну. Пэжу, захуа-
гъэм утетынумэ, абы унафэ тезыщIыхьын 
хуейр къызыхэкI Британием и властхэрт, ауэ 
япэ министрым ар къыфIэIуэхукъым. Шот-
ландием и лъэпкъ партыр нэхъ жыжьи 
мэIэбэ.

Псалъэм и хьэтыркIэ, Шотландиер хамэ 
унафэ къызэрыщIэкIыу, абы щыпсэу ин-
джылызхэм къэунэхуа къэралыщIэм и 
цIыхуу зрагъэтх хъунущ. Апхуэдэ хуиты-
ныгъэ яIэнущ Шотландием къыщалъхуа, 
ауэ иджыкIэ нэгъуэщI щIыналъэ щыпсэухэ-
ми. Абыхэм я дежи къыщыувыIэркъым: 
 къахэувэ хъунущ зи адэ-анэхэр е а тIум я 
зыр Шотландием къыщалъхуу илъэсипщI 
нэхърэ мынэхъ мащIэкIэ щыпсэуахэри. Те-
лъыджэщ, ауэ апхуэдэ хабзэм ипкъ иткIэ, 
Шотландием и цIыху къалъытэфынущ 
США-м и президенту щыта Трамп Дональ-
ди - абы и анэр Шотландием къыщалъхуащ 
икIи щыпсэуащ. Уеблэмэ Инджылызми 
щылажьэ хъунущ. Хэт ищIэн, и насып 
 къикIмэ, Шотландием е Британием я Iэта-
щхьэм и къулыкъум лъэIэсыфынкIэ  хъунщ… 
Ар, дауи, гушыIэщ, арщхьэкIэ Юсаф Хъум-
за и фIэщщ икIи зыхущIэкъухэм къыте-
кIынуи и мурадкъым. Хэбгъэзыхьмэ, нэмыу-
кIытагъэ хэлъми. ГурыIуэгъуэщ, зыщыпсэу 
къэралым щызекIуэ зэхэтыкIэм ипсыхьауэ 
къыщIэкIынущ.

Тохъутэмыщей - 
Лашынкъей

ЦIыхур сыт хуэдэ ныбжьым итми, дэнэ щыпсэуми 
щалъхуа, къыщыхъуа жылэр зэи щыгъупщэркъым.

КЪУАЖЭМ кIуэхэр иригъэблагъэм хуэдэу, чэщанэкIэ 
зэджэ ухуэныгъэр гъуэгубгъум щытщ. Ар яухуэн хуей 
 щIэхъуами, абы лъандэрэ лIэщIыгъуэ дапщэ дэкIами           
ди тхыдэтххэм нэхъ ящIэнущ, ауэ гурыIуэгъуэр зыщ - 
зэраухуэрэ куэд щIами, нобэми щытщ ар.

КъуитI зэхуакур псэупIэу къыхэзыха Тохъутэмыщыр, 
 дауи, щымыуат… Зы лъэныкъуэр бгыщи, къыщежьэри 
щиухри къыпхуэщIэркъым, адреймкIэ унэтIи, гъунапкъэ 
зимыIэ мэзщ. ЩIыIэтыIэ хъужауэ ежэх Шэджэм псымрэ 
мэзым къыщIиху хьэуа къабзэмрэ къуат дэрэжэгъуэр 
зыхуэбгъадэ хъун къэгъуэтыгъуейщ. Къуажэм узэры-
дыхьэу, Лашын бгым жыжьэу ухуоплъэ. ЗымащIэкIэ нэхъ 
лъахъшэу абы къыбгъэдэтщ «Ахъмэт и фо изщ» зы - 
фIаща бгыр. Ар щIыфIащами, ар езыр хэту щытами 
сыщыгъуазэкъым, ауэ зэраIуэтэжымкIэ, а бгым бжьэхэм 
тIысыпIэ щащIауэ фо къеткIухырт, къеткIух мыхъумэ, 
зыри абы нэсыфыртэкъым. Нобэм къэса псэлъафэм 
 къежьапIэ хуэхъуар аращ. ЗылъэмыIэсын е тыншу 
 къемыхъулIэн гуэрым цIыхур щыщIэхъуэпсым деж, 
«Ахъмэт и фо изщ», ехъуапси пэт, ар зыгуэркIэ къып-
щхьэпэнумэ, жыхуаIэт.

Апхуэдэу хъыбар дахэщ Тохъутэмыщейр Лашынкъей 
щIэхъуам и хъыбарри. Абы куэд щыгъуазэщ, ауэ кIэщIу 
сыкъытеувыIэми хъуну къысщохъу. Нэхъыжьхэм къы-
зэраIуэтэжымкIэ, Лашын Тохъутэмыщей нысэт. Пщы-
хьэщхьэ гуэрым хывыр къишыну Лашын етIысылIащ. Ар 
и пIэм иримыгъэзагъэу абы зэран къыхуэхъурт адэкIэ 
къыщыт нэгъуэщI зы хыв. Лашын зиплъыхьщ-зы-
къиплъыхьри, а зэран хъу хывыр къищтэри, Iуэм щхьэп-
ридзащ. А псори тхьэмадэм илъэгъуауэ къы щIэкIащ.

Адыгэхэм пелуаным ирагъэбэнын къыщалъыхъуэм, 
Лашын и тхьэмадэм илъэгъуар яжриIэжащ. Илъэс зыб-
жанэкIэ ягъэшха выщIэм хуэдэу бгыхэр къигъэпсалъэу 
гъуагъуэ пелуаным адыгэ бзылъхугъэ цIыкIур текIуэри, 
лъэпкъым я гузэвэгъуэр ящхьэщихащ. Абы пэкIуэу ны-
сащIэм къыхуагъэлъэгъуа хъугъуэфIыгъуэ псоми къа-
хихар зыт - и цIэр къуажэм фIащынырт. КъарукIэ зэ ры-
лъэщым и мызакъуэу, абы бгъэдэлъ Iущагъри умыгъэ-
щIэгъуэн плъэкIыркъым. Апхуэдэ тхыдэ дахэхэр къыдо-
гъуэгурыкIуэ ди къуажэм.

Нобэ Лашынкъей цIыху минитхум щIигъу щопсэу. 
Абыхэм къахэкIащ жылэри республикэри зэрыгушхуэ 
куэд. Жыжьэу къыщыщIэддзэнщи, а Лашынкъей дэкIыу 
Хэку зауэшхуэм цIыху 250-рэ кIуати, къэзыгъэзэжар               
111-рэщ. Зы къуажэ дежкIэ хэщIыныгъэшхуэт я щIалэ-
гъуэу, я дахэ гъуэу, я дуней тетыгъуэу апхуэдиз щIэблэ 
пфIэкIуэдыныр. 

Лашынкъейр нобэ зэрыгушхуэхэм ящыщщ кхъухь-
лъатэм ису бийм пэщIэта Къуэныкъуей Назир, «Совет 
 Союзым и ЛIыхъужь» цIэ лъапIэр зыфIащар. Абы и цIэр 
зэрахьэ къуажэм и уэрам нэхъыщхьэми Налшык и уэ-
рамхэм ящыщ зыми.

Апхуэдэщ «ЛIыхъужьыгъэм и орденыр» зыхуагъэфэ-
ща, щIыхь зиIэ юрист ДыщэкI Назир, илъэс куэдкIэ рес-
публикэм и хеящIэ нэхъыфIхэм хабжэу лэжьа Мурэчай 
Руслан, гъуазджэхэмкIэ щIыхь зиIэ лэжьакIуэ Тхьэ зэп-
лъыж Ислъам, Урысейм щIыхь зиIэ и ухуакIуэ КIэбышэ 
Му хьэмэд, УФ-м щIыхь зиIэ и тренер Къуэныкъуей Iэдэм 
сы мэ. Къуажэм сыт хуэдэ Iуэху къыщаIэтми, япэу цIыхур 
зыбгъэдыхьэу щытар ахэращ.

Жылэм курыт еджапIэу тIу дэтщи, я дэтхэнэри райо -
ным щынэхъыфIхэм ящыщщ. Курыт школ №1-м и 
унафэщIщ «ЦIыхубэ егъэджакIуэ» цIэр зыхуагъэфэща 
Къуэныкъуей Мадинэ, етIуанэм, Социалист Лэжьыгъэм и 
ЛIыхъужь Хьэгъэжей Джонсон и цIэр зыфIащам, и 
унафэщIщ «ЦIыхубэ егъэджэныгъэм и отличник», «Уры-
сейм егъэджэныгъэмкIэ щIыхь зиIэ и лэжьакIуэ» цIэ 
 лъапIэхэр зыфIаща КIэбышэ Заремэ. «КъБР-м и цIыхубэ 
егъэджакIуэ» цIэр зезыхьэ ДыщэкI Мариещи, псалъэ  
лей хуэмейуэ, республикэ псом къыщацIыху.

Лашынкъейм дэтщ ЩэнхабзэмкIэ унэ зэпэщ. Абы и 
унафэщI КIэбышэ Ислъам къуажэдэс щIалэгъуалэм 
 папщIэ нэгузыужь гъэлъэгъуэныгъэ хьэлэмэтхэр, щIэб-
лэр фIым хуэзыущий зэIущIэхэр щIэх-щIэхыурэ къызэ-
регъэпэщ. 

Клубым хэт къуажэ библиотекэм щытхъу иIэу илъэс 
куэд хъуауэ щолажьэ Къуэныкъуей (КIэбышэ) СэIихьэт, 
тхылъ еджэным къуажэдэсхэр зэрыришэлIэным и зэ-
фIэкI псори ирихьэлIэу, щIэджыкIакIуэхэм чэнджэщ 
щхьэпэ яритыфу. ЦIыхубз гуащIафIэм мызэ-мытIэу 
 районым, республикэм я щытхъу тхылъхэр къыхуагъэ-
фэщащ, щIалэгъуалэр щIэныгъэм дегъэхьэхыным ехьэ-
лIауэ иригъэкIуэкI лэжьыгъэ купщIафIэхэм пэкIуэу.

Гъэсэныгъэ зыбгъэдэлъ щIэблэ узыншэ къащIэхъуэ-
нымкIэ къалэнышхуэ кърахьэлIэ Урысейм щIыхь зиIэ и 
тренер Бетыгъуэн Руслан зи унафэщI спорт комплексым 
и лэжьакIуэхэми. Къапщтэмэ, Лашынкъейр хабжэ 
 спортсмен нэхъыбэ къызыдэкIа жылэхэм. Абы и фIы-
щIэшхуэ хэлъщ зэгуэрым тыкуэну щыта унэр къэзыщэ-
хужу спортым дихьэх щIалэгъуалэм езыта Тыгъуэн Му-
хьэмэд. Къуажэдэсхэм фIыщIэ зыхуащIхэм ящыщщ 
 Къуэныкъуей Амиран. Жылэм дэт амбулаторэм абы и 
мылъкукIэ иджыблагъэ къыхуищэхуащ гум и лэжьэкIэр 
къызэрапщытэ (ЭКГ) Iэмэпсымэр. ПIалъэкIэ щытыкIэ 
 гугъу ихуахэм мылъкукIэ зыщIагъакъуэ Къуэныкъуей 
 Замир, Къуэныкъуей Хьэчим, КIэбышэ Мурат сымэ. 
 Мурат Урысейм иригъэкIуэкI дзэ Iуэху хэхам хэтхэм я 
 унагъуэхэм сом мин 50 зырыз яритащ и мылъкум 
къыхэкIыу.

Сэ езыр сыкъызыхэкIа КIэбышэхэ я деж сыкъыщызэ-
теувыIэнщи, лъэпкъым я нэхъыжьщ Исуф. Абы Ленин -
град дэт, дзэ хуэIухуэщIэхэмкIэ училищэм инженер 
ухуэныгъэхэмкIэ и къудамэр къиухри, нэгъуэщI щIына-
лъэхэми щылэжьащ. Иджы щалъхуа къуажэжьым къи-
гъэзэжащи, ухуэныгъэ Iуэхум теухуауэ къуажэдэсхэм 
 чэнджэщ щхьэпэхэр ярет. Абыхэм я псэукIэр ефIакIуэ 
зэпытщ, уэрам къудейхэм зыщыпплъыхьыну гухэхъуэ-
гъуэу.

Къуажэ администрацэм илъэс зыбжанэ хъуауэ и 
унафэщI Хьэгъэжей Хьэсэнрэ абы и къуэдзэ КIэбышэ 
Анатолэрэ цIыхур щIабгъэдыхьэмкIэ къыщагъэщIэхъу 
къэхъуркъым, дэтхэнэ зы жылэдэсми я Iуэху зыIутым     
щыгъуазэхэщ, абыхэм я псэуныгъэр зэрырагъэфIэ кIуэ-
ным жэщ-махуэ ямыIэу толажьэ. Апхуэдэу фIыкIэ я цIэ 
 къисIуэну сыхуейт жылагъуэ администрацэм и лэжьа-
кIуэхэу КIэбышэ Раерэ Бетыгъуэн Ларэрэ.

Тохъутэмыщей-Лашынкъей къуажэр иджыпсту къы-
зыхуэт щыIэтэкъым, псымкIэ яIэ зэхуэмыхъуныгъэхэр 
ягъэзэкIуэжатэмэ. Дыщыгугъынщ лъэпкъ пэхуэщIэхэм 
хиубыда адрей жылагъуэхэми хуэдэу, мыбыхэми чэзур 
 къалъысыну.

КIЭБЫШЭ  Лилэ.

Ди  къуажэхэр

Теддзэ тхыгъэхэм къы-
щыхьа бжыгъэхэм, къы-
щаIэта Iуэхугъуэхэм я пэжа-
гъымкIэ ахэр зытхахэм нэсу 
жэуап яхь. Авторхэмрэ редак-
цэмрэ я Iуэху еплъыкIэр зэте-
хуэ зэпыту щыткъым.

Газетыр Iэ тезыдзахэм яхуэ-
хьы ныр и пщэ дэлъщ КъБР-м 
федеральнэ пощт зэ пы щIэ-
ныгъэхэмкIэ и управленэм.

Тел.: 76-01-28, 76-01-10

МЫ КЪЫДЭКIЫГЪУЭМ 
ЕЛЭЖЬАХЭЩ:

жэуап зыхь  сек ретарым и къуэ-
дзэ  ДыщэкI Соня, корректорхэу 
Щоджэн Иннэ (1, 4-нэ нап.), 
Инэрокъуэ Азэмэт  (2, 3-нэ нап.). 

КомпьютеркIэ газетым и теп-
лъэр ящIащ Дол Маринэ, Мэл ба-
хъуэ Анжелэ.

Сурэтхэм елэ жьар Бицу Жан-
нэщ.

«Издательство 
«Южный регион» 

ООО-м щытра дзащ.

357600, Ставрополь 
край, ЕсэнтIыгу къалэ, 
Никольскэ уэрам, 5-А

Газетым Iэ традзэн 
 хуейщ сыхьэт 20-м, щыт-
радзар сыхьэт 20.00-рщ.

Зы илъэсым газетыр      
156-рэ къыдокI.

Къэбэрдей-Балъкъэ-
рым футболымкIэ и гъэ-
махуэ чемпионатым и гуп 
нэхъыщхьэм зи чэзу зэIу-
щIэхэр щекIуэкIащ. Псом 
ящхьэу мыбы къы хэ гъэ-
щыпхъэр иджыри зыми 
химыгъэщIауэ япэ увы-
пIэм щыт Псынэдахэ и 
«Родник»-мрэ абы кIэ-
лъы кIуэу, етIуанэу щыт 
Алътуд и «Искра»-мрэ 
зэрызэIущIарщ. 

ЕРЫЩУ зэпэщIэту екIуэ-
кIа джэгугъуэм зи унэ 
щыджэгуа псынэдахэ дэс-
хэм я кIэн къыщикIащ икIи 
кIэщIу иужь къит Алътуд и 
футбол командэр 2:0-уэ хи-
гъэщIащ. Арати, «Род-
ник»-р очкоиблкIэ ипэ 
ищащ, зы зэIущIэкIэ нэ-
хъыбэ иригъэкIуэкIауэ.

КъищынэмыщIауэ, къы-
хэгъэщыпхъэщ, адрей 
джэгугъуэхэми хуэдэу, ко-
мандэхэм гъуэм топ куэд 
зэрыдагъэкIыр. Апхуэдэу 
бжыгъэшхуэкIэ, 10:2-уэ, Зе-
икъуэ и «Шагъдийр» «Акъ-
бащым» текIуащ. Ещанэ 
увыпIэм щыт «Тэрчым» 
Кэнжэ щыIэу щIыпIэ ко-
мандэр 4:2-уэ хигъэщIащ. 
Абы иужькIэ тэрчдэсхэр 
Алътудым къызэры кIэ-
рыхур зы очко закъуэщ. 

Гъуащхьауэхэм я зэпеуэм 
бжьыпэр щиIыгъщ я хьэр-
хуэрэгъухэм топ 20 яхудэзы-
гъэкIа «Искра»-м и пашэ 
Урыс Аслъэн. Абы зыкIэ 
къыкIэроху «Шэрджэсым» 
къыщыщIидзэу иджы «Ис-

Щхьэхынэхэр бампIэ-
гъуэщ: зралъэфыхьу, гу-
къыдэмыжу, щылъу, щы-
су, я Iэр къаIэтын къайхьэ-
лъэкI нэхъей. Ахэр ягъэу-
кIытэн я гугъэу дзы фIащ е 
ягъэгушхуэ. Ауэ куэдым 
ящIэркъым щхьэхыр къы-
зыхэкIымрэ ар зищIы сым-
рэ. 

ЩIЭНЫГЪЭЛIХЭМ къызэ-
ра хутамкIэ, щхьэхыр псант-
хуэ системэм къефыкI щы-
тыкIэщ икIи пасэрей зэма-
ным (цIыхухэм шхэнрэ бэ-
гъуэнрэ фIэкIа нэгъуэщI 
Iуэху щамыIа лъэхъэнэм) 
къэу нэхуа щытыкIэщ. ЦIы-
хум Iуэху щищIэр зыгуэр 
щы хуэ ныкъуэм, а зыхуэны-
къуэр нэгъуэщI зыми къы-
щы хуи мы щIэм дежт. Iуэху 
ущимыIэм деж щхьэкуцIым 
«зы щIрегъэх», зыгъэпсэху, 
уи къару хъумэ, жери, Iэпкъ-
лъэпкъым унафэ хуещI. Абы 
лъандэрэ ди щыIэкIэ-псэу-
кIэм зихъуэжащ, цIыхур зы-
хуэныкъуэмрэ и Iуэхумрэ хэ-
хъуэ зэпытщ, ауэ псантхуэм 
и лэжьэкIэм зыкIи зихъуэ-
жакъыми, Iэпкълъэпкъым 
нэхъыбэрэ зригъэгъэпсэху-
ну хущIокъу. 

Псалъэм папщIэ, сабий-
хэм куэд яхэтщ еджэну, тхэ-
ну, лэжьэну хуэмейуэ, щхьэ-
хыу. Ауэ апхуэдэхэр нэжэгу-
жэ дыдэу мэджэгу, дэзыхьэх 
Iуэхугъуэхэм яфIэфIыпсу пэ-
рытщ. КъызэрыщIэкIымкIэ, 
апхуэдэ сабийхэм балигъ-
хэм жаIэу куэдрэ зэхах 

Урысей гвардием и управленэу КъБР-м щыIэм и 
унафэщI полицэм и полковник Васильев Сергей  яхуэ-
защ я щхьэ IуэхукIэ къыхуэкIуахэм. Ахэр нэхъыбэу 
зыщIэупщIар Лъэпкъ гвардием и дзэхэм узэрыхыхьэ-
ну щIыкIэрт. 

Васильев Сергей ахэр щыгъуазэ ищIащ  апхуэдэ мурад 
зиIэхэм  хуагъэувхэм икIи зыкъыхуэзыгъэзахэм я упщIэ 
псоми жэуап яритащ. Нэхъыщхьэращи, цIыхухэр къызы-
текIухьа Iуэхухэр зи къалэным хыхьэхэм пщэрылъ 
ящищIащ дэтхэнэми гулъытэ хуащIыну.  

 БАХЪСЭН  Ланэ.

Бадзэуэгъуэм и 27 - 30-хэм 
Дон Iус Ростов щызэхэтащ 
Третьяков А.В. и цIэкIэ усы-
гъэмрэ усэ зэдзэкIынымрэ 
теу хуа уэ ирагъэкIуэкI «Бе-
рега дружбы-2023» VIII 
дуней псо щIалэгъуалэ фес-
ти валь-зэхьэзэхуэр.

Къэбэрдей-Ба лъкъэр 
къэ рал университетым Пра-
вэмкIэ, экономикэмрэ фи-
нанс  хэмкIэ и институтым и 
магист рант Багъэтыр Алинэ 
абы етIуанэ увыпIэр къы-
щихьащ, апхуэдэуи къызэ-
гъэпэщакIуэ гупым хэтхэм 
къыхуа гъэфэщащ «И анэ-
дэлъхубзэм зэ рыз ригъэу-
жьым пап щIэ» щIыхь тхы-
лъыр. Алинэ зы хуэд гъа зэ-
ри, фестивалыр къы зэ ры-
щыхъуам тедгъэ п сэ  лъы-
хьащ.

- МЫ IУЭХУР къызэрагъэ-
пэщ Щэнхабзэ жэрдэмхэмкIэ 
Президентым и фондыр я 
щIэ гъэкъуэну. Фестивалым 
щы зэхыхьащ усыгъэм дихьэ-
хыу зи ныбжьыр илъэс  18-м 
къыщыщIэдзауэ 35-м нэс 
хъу хэр. Ахэр къэрал 12-м къи-
кIат: Белоруссием, Поль шэм, 
Словением, Тунисым, Таджи-
кистаным, Къыргъы зым, 
Къэ зэхъ  с таным, Латвием, 
нэгъуэщIхэми,  Урысейм и 
щIыналъэ 59-м икIахэр яхэту. 
Зэхьэзэхуа цIыху бжыгъэм и 
гугъу пщIымэ, псори 350-рэ 
дыхъурт, абы щыщу кIэух 
Iыхьэм 93-р нэсыфат. Зэпе-
уэм и япэ Iыхьэм ди усэхэр 
къыщапщытащ. Абы сэ ез-
гъэхьат адыгэбзэкIи уры  сы-
бзэкIи стха усэ тху рытху. Япэ 
Iыхьэм кIуэцIры кIахэм адэкIэ 
къытпэщылът нэгъуэщIхэм я 
усэхэр зэддзэкIыну. Сэ къыс-
Iэ рыхьащ Къэ зан щыщ гуэ-
рым тэтэрыбзэкIэ тха и усэхэр 
урысыбзэкIэ зэздзэкIыну, Лу-
ганск, Москва, Санкт-Петер-
бург щыщ хэм урысыбзэкIэ я 
Iэдакъэ къыщIэкIахэм щыщ 
зыбжанэ адыгэбзэм къиз-
гъэзэгъэн хуейуэ. Бадзэуэ-
гъуэм и кIэм зэхьэзэхуэм и 
кIэух Iы хьэм сыхэтыну Дон Iус 
Ростов срагъэблэгъат.

Фестивалыр зэрекIуэкIа 
щIы кIэм и гугъу пщIымэ, абы 

и фIэщыгъэм ар къигъэлъа-
гъуэу къысщохъу: лъэпкъ 
зэмылIэужьыгъуэмрэ щIыпIэ 
зэхуэмыдэхэмрэ щыщхэр а 
ма хуитI-щым къриубыдэу 
апхуэдизкIэ зэныбжьэгъу ды-
зэхуэхъуати, зы унагъуэш-
хуэм дыщыпсэу хуэдэми 
ярейт. 

Дэтхэнэми фIэгъэщIэгъуэ-
ну зыщигъэгъуазэрт нэгъуэщI  
лъэпкъхэм я щэнхабзэм, 
бзэм, литературэм. Псалъэм 
папщIэ, куэдым къащIащ, 
уеблэмэ къигъэуIэбжьат Къэ-
бэрдей-Балъкъэрым нэ-
хъыщ хьэу щызекIуэ адыгэб-
зэм рэ балъкъэрыбзэмрэ зы 
бзэу зэрыщымытыр. Языны-
къуэхэр тегушхуащ адыгэб-
зэкIэ псалъитI-щы жаIэну. 
Сэ ри ныбжьэгъу къысхуэхъуа-
хэм я бзэм мащIэу зыщыз-
гъэгъуэзащ. ИкъукIэ дахэу, 
дызэгурыIуэу дызэхэтащ.

КъызэгъэпэщакIуэхэм 
фес тивалыр зэрекIуэкIынур 
хьэлэмэту зэхагъэуват, щэн-
хабзэ Iуэхухэри егъэджэны-
гъэри щызэпэджэжу. Ап-
хуэдэу лекцэхэм дыщIэсащ, 
зыплъыхьакIуэ дашащ, ди 
гъэсакIуэхэм драгъэдэIуащ 
гъэщIэгъуэн тщыхъунухэм, 
концерти нэгъуэщI куэди да-
гъэлъэгъуащ. 

Зэхыхьэм и етIуанэ махуэр 
теухуат ди лэжьыгъэхэм едэ-
Iуэным. Дэтхэнэри къеджащ 
езым и зы усэрэ зэридзэкIа-
рэ. Ди лэжьыгъэхэм дыкъы-
щеджар Таганрог Чеховым и 
цIэр зезыхьэ и къалэ библио-
текэ нэхъыщхьэрт. Си усэм 
къищынэмыщIа, сэ къызэхуэ-
сахэр езгъэдэIуащ тэтэрыб-
зэкIэ тхауэ зэздзэкIа зы тхы-
гъэм. ИкъукIэ гуапэ сщы-
хъуат зэхьэзэхуэм япэу щы-
слъагъу цIыхухэм си 
анэ  дэлъ хубзэм и IукIэр ягу 

зэрыдыхьар, къагурымыIуэ-
ми, усэм щIэлъ гурыщIэхэр 
зэрызыхащIар къыщызжа-
Iэм. Куэд щIэупщIащ ди лъэп-
къым и щэнхабзэр зыхуэдэ-
ми.

Зэхьэзэхуэм кърикIуахэр 
иту тхылъищ къыдагъэкIы-
жащ. Си гуапэ зэрыхъунщи, 
абыхэм хэхуащ сэ зэздзэкIа-
хэри си усэхэм ящыщу уры-
сыбзэрэ украиныбзэкIэ зэ-
радзэкIахэри. Фестивалыр 
щызэхуащIыжым, пашэ хъуа-
хэр дагъэлъэпIащ. Къэп-
щытакIуэ гупым къысхуигъэ-
фэщащ дипломрэ «Анэ-
дэлъхубзэм зэрызригъэу-
жьым папщIэ» щIыхь 
тхы лъымрэ. Къищы нэмы-
щIа уэ, ТхакIуэхэмрэ гъуаз-
джэм и лэжьакIуэхэмрэ я ду-
нейпсо зэгухьэныгъэм Гам-
затов Расул илъэси 100 
зэрырикъум и щIыхькIэ къы-
дигъэкIа медалыр къызатащ.

- Алинэ, усэ тхыным дауэ 
уди хьэха?

- Усыгъэм сыдихьэхащ 
илъэ си 10 ныбжьым ситу. Зы-
гуэрхэр стхырти, згъэпщ-
кIужырт, си унагъуэм щIэсхэр 
е си ныбжьэгъу нэхъ гъунэгъу 
дыдэхэр езгъаджэ мыхъумэ, 
сымыгъэлъэгъуащэу. Куэд 
щIакъым си усэхэр Интерне-
тым и социальнэ сетхэм 
 къислъхьэу зэрыщIэздзэрэ. 
Куэдым къысхуатх ахэр къа-
зэрыщыхъуар. Абы срогу-
шхуэ. 

- Нэхъ ипэкIи ухэтагъэнщ 
нэгъуэщI зэпеуэхэм. Сыт 
хуэдэ ехъулIэныгъэхэр уиIэ, 
Алинэ?

- Сэ сыт щыгъуи сфIэ-
гъэщIэгъуэнщ, ехъулIэныгъэ 
гуэрхэр зиIэхэм я Iуэху 
еплъыкIэм седэIуэну. Абы 
къыхэкIыу зэпымыууэ сыху-
щIокъу зэхьэзэхуэ зэмы-

лIэужьыгъуэхэм сыхэтыну. 
«Берега дружбы» зэпеуэм и 
хьэлэмэтагърати, тхэн щIэ-
зыдзагъащIэхэм папщIэ усэ 
зэдзэкIыным щыхагъэгъуазэ 
урысейпсо школым и лэжьы-
гъэм Ростов щIыналъэм щы-
пащащ фестиваль нэужьым.

 Нэхъапэми зэпеуэ гъэщIэ-
гъуэнхэм сыхэтауэ щытащ - 
Кугультинов Давид и цIэр 
зезыхьэ «Дайте, дайте пер-
вую удачу!» щIалэгъуалэ ли-
тературэ зэхьэзэхуэмрэ Со-
рокин Олег и цIэр зезыхьэ 
«Солерос» литературэ зэпеуэ 
зэIухамрэ. Абыхэми я кIэух 
Iыхьэхэм сыпхыкIат.

- Уи IэщIагъэмкIэ уэко-
номистщ. ЕджапIэ нэ-
хъыщ хьэр къэбухмэ, абы 
уи гъащIэр еппхыну уи му-
рад?

- ЕтIанэгъэ къэзухынущ 
КъБКъУ-м и «Экономикэ» 
къу дамэм и магистратурэм-
рэ «Къэрал, муниципальнэ 
уна фэхэр зэрызрагъакIуэр» 
къудамэм и бакалавриатым-
рэ. Апхуэдэуи гулъытэрэ 
мыхьэ нэшхуэрэ зэстхэм 
ящыщщ программировани-
ер. Иужь рейм куэдкIэ нэхъ 
сыдехьэхри, нэхъ тескъузэну 
къы щIэкIынщ. Иджыпсту 
сызэ реджэм хуэдэу, уней 
IуэхущIапIэ гуэрым ин женер-
аналитикыу лэжьэн щыщIэз-
дзащ. ЕджапIэмрэ усыгъэм-
рэ къищынэмыщIа, макъа-
мэми сыдехьэх. Уи мурадхэр 
жыпIащи, абы и лъэныкъуэ-
кIи зы хъуэпсапIэ цIыкIу 
сиIэщ - фортепианэрэ ги-
тарэрэ сеуэу зызгъэсэну.

- Алинэ, ди гуапэщ узы-
щIэхъуэпс псори къохъулIэ-
ну. 

Епсэлъар
БАГЪЭТЫР Луизэщ.

Бадзэуэгъуэм и 27 - 30-хэм

Жылагъуэ

Бахъсэн щIыналъэм пхъэщхьэмыщхьэм елэжьу ит хо-
зяйствэхэм мамкъутыр щыIуахыж.

МЫ ГЪЭМ хаса гектари 4-м тонн 32-рэ къытрахыну мэгу-
гъэ. Псоми фIыуэ ялъагъу къэкIыгъэм иджырей псы щIэ-
гъэлъэдэкIэ IэмалхэмкIэ елэжьащ.

Бахъсэнёнкэ къуажэм щыIэ хозяйствэхэм я нэхъ инхэм 
ящыщ зыр къызэзыгъэпэщахэм я нэгу щIэкIащ «ткIуэпс» 
псы щIэгъэлъэдэкIэ Iэмалым и сэбэпкIэ мамкъутыр куэд-
кIэ нэхъ зэрыбэгъуар. КъищынэмыщIауэ, абыхэм щIы-
гъэпшэрхэмкIэ елэжьынри къехьэлIэжынри куэдкIэ нэхъ 
тынш хъуащ.

Дунейр зэрыхуабэм къыхэкIыу цIыхухэр лэжьыгъэм 
жьыуэ пэрохьэ, дунейм и къэплъыгъуэм ирихьэлIэу зэб-
грыкIыжын хуэдэу. Мамкъутыр къызэрыпачыр IэкIэщ.

Къыпачар ди республикэм и тыкуэнхэм ирагъашэ, абы и 
щэнми гугъу дехьыркъым.

ШЭРЭДЖ Дисэ. 

Урысейм и «Союзмульт-
фильм» киностудием къе-
гъэ щIэрэщIэж нэхъапэм 
щы Iа ди мультфильмхэр.

ИЛЪЭС 50 ипэкIэ трахауэ 
щыта «Умка»-р ноби ди теле-
каналхэм щагъэлъагъуэ икIи 
абы яфIэфIу йоплъ цIы кIу-
хэри зи сабиигъуэр а лъэ-
хъэнэм техуа балигъхэри. 
Фильмыр, зэрыгурыIуэгъуэ-
щи, а зэрыщытам, хужь- 
фIыцIэ мардэм тетущ нобэм 
къэс зэрагъэлъагъуэр. Ахэр 
диIэщ жытIэ щхьэкIэ, абыхэм 
къабгъурыхута мультфильм 
гурымыхьхэм зэуэ бжьыпэр 
яубыдат, лIакъуэ псо, щхьэ-
хуи мыту, абыхэм щIапIыкIын 
хуейуэ. Ахэр щхъуэкIэплъы-
кIэщ, монтажымкIэ режис-
сёр лэжьыгъэр апхуэдизу 
лъа гэщ, зэпэщщи, зэ нэхъ 
мыхъуми абы зи нэр хуэза са-
бийр къакIэ рып  чы жынри 
мы вэ кIэ джабэм уе уэри 
зыуэ.

 Ноби ахэр кIуэдыжауэ ара-
къым, ауэ щIэблэм гъэсэны-
гъэ тэмэм ябгъэдэлъхьэным 
телажьэхэм я псалъэр пха-
гъэкIа нэужь, щыуагъэр зыIэ-
щIэщIахэм хуэм-хуэмурэ 
 нэхъ мыхъуми къагъэзэжу 
хуежьащ, а мультфильм мы-
хъумыщIэхэмкIэ зи саби-
игъуэр къызытрахахэм я ду-
ней еплъыкIэ хъунумкIэ зыми 
жэуап зэримыхьынур гуры-
Iуэгъуэ пэтми.

Къэрал унафэщIхэм иджы 
къыхалъхьащ персонаж мы-
хъумыщIэхэмкIэ псыхьа 
муль фильмхэр Iухыпауэ, ды-
дейхэм гъуэгур етыжын 
 хуейуэ. Апхуэдэм деж зэуэ 
хэкIыпIитI къоунэху, языхэз-
ри къэбгъэсэбэп хъуну: 
иджы рей сабийм и акъылым 
техуэн къэгупсысын, а япэм 
щыIа мультфильмхэр иджы-
рей мардэхэм тету зэгъэ-
зэхуэжын. Абы къикIыркъым 
ахэр къызытращIыкIыжхэр 

Дунейм бгъуэнщIагъыу тетым мытелъыджэ яхэткъым. 
Ахэр щIыуэпсым апхуэдэу къегъэщI, а щIыпIэм куэду 
щызэтрихьа мывэхэм, щIым и зэхэлъыкIэм тещIыхьарэ, 
уеблэмэ езыхэм я архитектурэ гъэпсыкIэ гъэщIэ гъуэныщэ-
хэр яIэжу.

ЩIЫУЭПСЫМ зыкъыкIэригъэхуркъым цIыхуми. Бгъуэн щIагъ  
IэрыщI телъыджэхэм хабжэ Швейцарием и Люцерн  къалэм и 
«Мылылъэ паркым» щыIэр. Абы и кIуэцIыр зэрыщыту гъуджэщ.

Гъуджэхэр, бгъуэнщIагъым и инагъым елъытауэ, куэд хъур-
къым - 90 къудейщ, ауэ ахэр хабзэ щэху гуэрым тету зэхуа-
гъэкIуащи, уздыщIыхьэ бгъуэнщIагъым и кIыхьагъым гъуни нэ-
зи иIэу къыпхуэгъуэтыркъым. ДыщэпскIэ ла пкъо дахащэхэмрэ 
аркэхэмрэ уакъыщыхэхутэкIэ, нэрылъагъуу щыIэмрэ гъуджэм 
къищымрэ пхузэхэгъэкIыркъым. Абы къыхэкIыу цIыхум зди-
унэтIынур къыхуэмыщIэу кIэ зимыIэ аркэ щIэкIыпIэхэм я кум 
 къонэ, здиунэтIынур къыхуэмыгъуэту.

БгъуэнщIагъ IэрыщIыр 1896 гъэм яухуауэ щытащ Женевэ 
къа лэм щекIуэкIыну гъэлъэгъуэныгъэм папщIэ, абы и ужькIэ ар 
здаша Люцерным нобэм къэс щыIэщ, туристхэм я кIуапIэу.

ЦIыхум и гупсысэр куэдым нос, акъылкIэ зэригъэзэхуам и Iэу-
жьым гъащIэм зэхъуэкIыныгъэшхуэхэр хилъхьэрэ, ипэкIэ игъэ-
кIуатэу.

Къэтщтэнщ псоми фIыуэ яцIыху енэбыр (папоротник). Абы и 
фIыгъэкIэ смартфонхэм я зарядкэхэр нэхъыбэрэ лажьэу, хэб-
гъэзыхьмэ, мытIысыххэу къагупсысащ. Австралием и Мель-
бурн къалэм дэт технологие институтым япэу гу щылъатащ ду-
нейм щынэхъыжь дыдэ къэкIыгъэхэм хабжэ енэбым и тхьэм пэр 
«лъынтхуэ» нэрынэ цIыкIу защIэу зэрызэхэлъым. Абы хэм я фIы-
гъэкIэ хъума мэхъу дыгъэм и къарууэ къэкIыгъэм зыщIишар, 
ятехэ псыIагъэр тхьэмпэхэм зэхуэдэу ялъоIэс.

Институтым акъыл IэрыщIымрэ нанофотоникэмкIэ и лабора-
торэм и щIэныгъэлIхэм къагупсыса электродыр енэбым ещхьщ 
и теплъэкIи и зэхэлъыкIэкIи. Апхуэдэ къабзэу абы егъэзащIэ 
лъынтхуэ цIыкIухэм (капиллярхэм) я къалэныр. Иджырей гра-
фит лIэужьыгъуэщIэм къыхэщIыкIа пкъыгъуэр лантIэщ, пIа-
щIэщ, элекрокъарур фIыуэ иIыгъщ. ИтIанэ, къызэрыгуэкI бата-
рее хэм елъытауэ, абыхэм электрозарядхэр нэхъыфIу зэхуахьэс.

Дыгъэ бзийр зыщIэзышэ батареехэм электрокъарур нэхъы-
бэрэ яIыгъщ. Абы къыхэкIыу ноутбукхэм, машинэхэм езыхэм 
зыкъызэрагъэпэщыжыфынущ зыхуеину электрокъарумкIэ. 

- Абы папщIэ къыщIэгъэкIын хуейуэ аркъудейщ дыгъэ батаре-
ехэм зарядхэр зэрызыщIашэну плонкэ пIащIэ дыдэхэр, - жаIащ 
щIэныгъэлIхэм. Ауэ щыхъукIэ, ахэр тыншу ебгъэубыд хъунущ 
щхьэгъубжащхьэхэм, машинэ щхьэгъубжэхэм, ноутбукхэм я 
IуплъапIэхэм.

ЖАНХЪУЭТ  Зузэ.

«еджэ ным псыхэкIуадэ ищIа 
илъэс бжыгъэхэм», «я псэм 
дэмыхьэ лэжьыгъэм гугъу 
зэрыригъэхьым» теухуа хъы-
бархэр. Ауэ щы хъукIэ, ижь-
ижьыж лъандэрэ цIыхум 
ифI къэзылъыхъуэу къы-
декIуэкI псантхуэ системэм 
упщIэ къегъэув: «Уи фейдэ 
щыпымылъкIэ, гугъу уще-
хьынукIэ - умыщIэ, зыгъэ-
псэху!». 

Ауэ щыIэщ гугъуехьышхуэ 
зыпылъ лэжьыгъэ гуэр ягъэ-
защIэмэ, абы фIыгъуэ къы-
зэрыпэкIуэнур зы щIэхэр, ауэ 
гукъыдэж ямыIэу, лэжьы-
гъэр щIамыдзэфу. Ап хуэ-
дэхэм деж цIыхур зыгуэрым 
щышынэу арауэ жаIэ психо-
логхэм: е къемыхъулIэнкIэ, е 

нимыщIысынкIэ, е и лэжьы-
гъэр цIыхухэм ягу иримы-
хьынкIэ. Къищынэ мы щIа уэ, 
цIыхум и акъылыр хуте-
мыухуэу, къыдалъхуа узу, 
ищIэм тегупсысыкIыу. Мы 
щытыкIэр нэхъыбэу зыхуэ-
лъэр депрессие зиIэхэращ. 
Апхуэдэхэм дохутыр зра-
гъэплъмэ, психолог зра-
гъэлэжьмэ, псори зэхуэхъу-
жынущ. 

ЦIыхур ешами, щхьэхынэ 
мэхъу. Ар жейкIэ иримыкъу-
мэ, тэмэму мышхэмэ, кофе, 
тутын, фадэ ефэмэ, махуэм 
жейрэ жэщым лажьэмэ, и 
къарур щIокIри, зыри хуэ-
мыщIэу щхьэхынэ мэхъу. 
Апхуэдэ дуней тетыкIэм цIы-
хум и Iэпкълъэпкъыр зэры-

лажьэмрэ и гупсысэкIэмрэ 
ехъуэжри, ныкъуэдыкъуэ 
 мэхъу. 

Психологхэм зэрыжаIэм-
кIэ, языныкъуэхэм деж щхьэ-
хым лъабжьэ хуохъу и сабии-
гъуэм цIыхум и гур изы-
къутыхьын гуэр и нэгу 
щIэкIамэ, зэхихамэ, «пщIэр 
хъур къым, уеджэфыркъым, 
ущIы кIафIэкъым, утеплъа-
фIэ къым» жаIэурэ и жагъуэ 
ящIамэ. 

Иужьрей зэманым ира-
гъэкIуэкIа къэхутэныгъэхэм 
къагъэлъэгъуащ цIыхум 
 лъатэ уз, гу уз иIэмэ, эндок-
риннэ системэр тэмэму мы-
лажьэмэ, Iэпкълъэпкъыр 
ма хэ зэрыхъур. Ауэ щыхъу-
кIэ, цIыхур лажьэурэ къыхуэ-
нэжа гуащIэр щIэмыкIын, 
ныкъуэдыкъуэ мыхъун па-
пщIэ, щхьэкуцIым «умыла-
жьэ, щхьэх» жиIэу Iэпкъ-
лъэпкъыр къегъэдаIуэ. 

КъищынэмыщIауэ, щIэны-
гъэлIхэм къыхагъэщхьэхукI 
гъэм и зэманхэм елъыта 
щхьэхыр. Псалъэм папщIэ, 
цIыхум витамин хуримы-
къуу, и къарур щIэкIауэ гъат-
хэр къохьэ. Е, гъэмахуэр 
апхуэдизкIэ хуабэщи, зыри 
пхузэфIэкIыркъым, уомэх. 
Къэ хутэныгъэхэм къагъэ-
лъэгъуащ дунейр градус 
 23-м нэхърэ нэхъ хуабэмэ, 
цIыхум и лэжьэкIэм процен-
ти  4 зэрыкIэрыхур. Зэрыгу-
ры  Iуэ гъуэ щи, нэхъ хуабэху,  
а процент бжыгъэм нэхъри 
хохъуэ. Ауэ щыхъукIэ, уна-
фэщIхэм я къалэнщ цIыхур 
вэгъзэгъыу щылэ жьэфын, 
гъэщIыIэтыIа пэш къыхузэ-
рагъэпэщыну: кондиционер, 
жьыху щIагъэувэну. 

ФЫРЭ Анфисэ.

щыIэн хуэмейуэ - ахэр кино-
фондым и гъэтIылъыгъэщ. 
Абыхэм щIапIыкIахэри зы-
щIыпIи пхуэхьынукъым. 

Зэман куэд ипэкIэ «Умка» 
мультфильмыр зыгъэува ре-
жиссёрхэу Попов Владимир-
рэ Пекарь Владимиррэ зыхи-
убыдар хужь-фIыцIэ форма-
тырт - нэгъуэщI плъыфэхэр 
къызэрагъэсэбэп Iэмалхэр 
къэу нэхуатэкъым. Я насып 
къихьри, Iуэхур щекIуэкIыр 
Арк тикэм и уэсылъэ щIы-
пIэхэрт, хужьыгъэ фIэкIа хуэ-
мейуэ. Ищхъэрэ хы мыла-
джэм и щэхухэм фIыуэ хэзы-
щIыкI иджырей сабийр абы 
тезэшэнущ. Ар ирагъэсащ зы 
нэIэрыкум зыбжанэрэ зызы-
хъуэж плъыфэ зэхъуэкIхэм. 
Арати, «Умка»-р иджырей зэ-
маным хуэзыгъэкIуэну иужь 
ихьа аниматорхэм абы ха-
гъэхьэжын хуей хъуащ «Ищ-

хъэрэ жэщ бзий пщIыпщI-
хэм» къыщыщIэдзауэ.

 - Сериалыр куэдкIэ нэхъ 
къулей тщIащ: япэрей те-
плъэгъуэхэм демыIусэу, дэ 
абыхэм ящIыдгъуащ Аркти-
кэм щыпсэу псэущхьэхэр зэ-
рыжей щIыкIэр (режиссёр-
хэм къалъытагъэнщ «Умка» 
зыхэт гущэкъу уэрэдыр махуэ 
къэс сабийхэм я гъуэлъыжы-
гъуэм зэрызэхахыр). Пса-
лъэм папщIэ, псы дзыдзэр 
(нерпа) псым хэсущ зэры-
жейр, мыщэ хужь балигъым 
фIэфIщ мыл къутахуэ инхэм 
тетIысхьэу псым тетын.

Совет лъэхъэнэм траха 
мульт фильмым мыхьэнэ 
ирамыту ягъэкIуа щыуагъэм 
демылэжьыжу хъуакъым: 
иджырей сабийр къыхуед-
джэ хъунукъым мыл къута-
хуэм тесу дунеяплъэ ежьэ-
ным - ар шынагъуэщ. Дэ 

зэрытщIамкIэ, мыщэ анэм и 
шырыр еущий, гъатхэм мыл-
хэр нэхъ пIащIэ зэрыхъум 
къы хэкIыу, абы утехьэ зэры-
мыхъунум теухуауэ. Умкэ 
вертолётым ису къилъыхъуэ-
жа и ныбжьэгъуми цIэ фIэт-
щащ - Тайкэ, ар Чукоткэм 
щып сэу лъэпкъхэм зэра-
щыщыр къэдгъэлъагъуэу. 

Уэсылъэ щIыпIэм щIалэ 
цIыкIу гуэр щыпсэурт, жыпIэ-
ныр иджыпсту къезэгъы-
жыркъым. ЦIыкIухэм ящIэн 
 хуейщ къэралым щыпсэу 
лъэпкъхэр зыхуэдэр, абыхэм 
мамырыгъэ яку дэлъын, зым 
и хабзэм адрейм гулъытэ 
 хуищIын зэрыхуейр, - жиIащ 
мультфильмым и продюсер 
Киселёвэ Татьянэ.

Сериалым елэжьхэм фIы-
щIэ яхуэщIыпхъэщ, Iуэхур 
яублэн ипэкIэ абыхэм зыпа-
щIащ Ищхъэрэ щIыналъэ-
хэм, Сыбырым, КъуэкIыпIэ 
Жыжьэм щыпсэу лъэпкъхэм 
я зэгухьэныгъэмрэ Герце-
ным и цIэр зезыхьэ къэрал 
университетым Сыбырым 
щиIэ и институтымрэ я щIэ-
ныгъэлIхэм. Абыхэм я пса-
лъэм тету мультфильмым хэт 
Тайкэ и щыгъыныр яхъуэ-
жащ. Иджы абыхэм я дэт-
хэнэри чукчэхэм яйм зыкIи 
къыщхьэщыкIыркъым, уеб-
лэмэ и кIагуэ цIыкIум тет 
тхып хъэхэм, дыгъэ сурэтыр я 
дамыгъэу щIыщытым щхьэ-
хуэу топсэлъыхь. Мультфиль-
мым еплъ цIыкIухэм а псом я 
акъылым зригъэужьынущ, 
нэхъыщхьэращи, цIыхум 
зым адрейм хуищIын хуей гу-
лъытэр яфIэкIуэдынукъым.

ЛЪОСТЭН Музэ.

щыIэн хуэмейуэ - ахэр кино- хъэрэ жэщ бзий пщIыпщI-

лъэмейм» хыхьэжа Тамаев 
Алан. Ещанэ увыпIэр зэда-
гуэш Бэлагъы Руслан  
(«Шагъдий»), Урысбий Рат-
мир («Шагъдий», «Род-
ник»), Бэчбо Мурат («Род-
ник») сымэ. Мы зэхьэзэ-
хуэм зэрыщIадзэрэ щыми 
я хьэрхуэрэгъухэм я гъуэм 
дэтхэнэми топ пщыкIуий 
дигъэкIащ. 

АдэкIэ щыгъуазэ фы-
хуэтщIынщ адрей коман-
дэхэр зэрызэдэджэгуам 
къарикIуа бжыгъэхэм. Мис 
ахэр: «Спартак-Д» (Нал-
шык) – «Дохъушыкъуей» 
(Старэ Шэрэдж) - 3:1, 
«Малкэ» (Малкэ) – «Урыху» 
(Урыху) – 1:4, «Имран» (Ба-
хъсэн) – «Шэрджэс» 
(Шэджэм) – 2:3, «Псыгуэн-
су» (Псыгуэнсу) – «Лого-
ВАЗ» (Бабугент) – 4:0.

ДызыхуэкIуэ зыгъэпсэху-
гъуэ махуэхэм зэдэджэгу-
нущ «Акъбащ» - «Кэнжэ», 
«Искра» - «Псыгуэнсу», 
«Урыху» - «Родник», «Лого-
ВАЗ» - «Шагъдий», «Ислъэ-
мей» - «Спартак-Д», «Шэр-
джэс» - «Дохъушыкъуей» 
командэхэр.

ШАФИЙ Аслъэн. 

Сабийхэм  папщIэ

Бахъсэн  щIыналъэ

Зэпеуэхэр 


